
            ---------------                                                                                                                             
Улсын Их Хурлын 2015 оны хаврын ээлжит чуулганы Төсвийн 

байнгын хорооны 5 дугаар сарын 06-ны өдөр /Лхагва гараг/-ийн 

хуралдааны гар тэмдэглэл

Байнгын хорооны дарга, Улсын Их Хурлын гишүүн Б.Болор ирц, хэлэлцэх асуудлыг танилцуулж хуралдааныг даргалав.


Хуралдаан ирвэл зохих 19 гишүүнээс 10 гишүүн ирж,  52.6 хувийн ирцтэйгээр 09 цаг 58 минутад Төрийн ордны “А” танхимд эхлэв.


Чөлөөтэй:  Ц.Даваасүрэн, Ж.Эрдэнэбат.


Эмнэлгийн чөлөөтэй: Н.Батбаяр, М.Зоригт, М.Сономпил.


Тасалсан: Б.Наранхүү, Я.Санжмятав, Ч.Улаан, Б.Чойжилсүрэн.

Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуулийн төслийн хэлэлцэх эсэх асуудлыг Сангийн сайд, дэд сайд, Төрийн нарийн бичгийн дарга  нарыг байх үед нь хэлэлцэхээр болж, хойшлуулав.

Нэг. Нягтлан бодох бүртгэлийн тухай, Аудитын тухай шинэчилсэн найруулга болон холбогдох бусад хуулийн төслүүд /хэлэлцэх эсэх/.

Хуралдаанд Монгол Улсын сайд, Засгийн газрын Хэрэг эрхлэх газрын дарга С.Баярцогт, Сангийн яамны Нягтлан бодох бүртгэлийн бодлогын газрын дарга Х.Пүрэвсүрэн, мөн газрын ахлах мэргэжилтэн Б.Болормаа нар оролцов.

Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам нар байлцав.

Хууль санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга С.Баярцогт танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүн Р.Амаржаргал, Ч.Хүрэлбаатар нарын тавьсан асуултад Сангийн яамны Нягтлан бодох бүртгэлийн бодлогын газрын дарга Х.Пүрэвсүрэн, ахлах мэргэжилтэн Б.Болормаа нар хариулж, тайлбар хийв.

Хэлэлцэж буй асуудалтай холбогдуулан Улсын Их Хурлын гишүүн Ч.Хүрэлбаатар санал хэлэв.



Б.Болор: 1.Нягтлан бодох бүртгэлийн тухай хуулийн төслийг хэлэлцэх нь зүйтэй гэсэн саналаар санал хураалт явуулъя.

Зөвшөөрсөн

10


Татгалзсан


0


Бүгд



10


100 хувийн саналаар санал дэмжигдлээ.

2.Аудитын тухай хуулийн төслийг хэлэлцэх нь зүйтэй гэсэн саналаар санал хураалт явуулъя.

Зөвшөөрсөн

10


Татгалзсан


0


Бүгд



10


100 хувийн саналаар санал дэмжигдлээ.


3.Банкны тухай хуульд өөрчлөлт оруулах тухай, Компанийн тухай хуульд өөрчлөлт оруулах тухай, Даатгалын мэргэжлийн оролцогчийн тухай хуульд өөрчлөлт оруулах тухай, Банк бус санхүүгийн байгууллагын тухай хуульд өөрчлөлт оруулах тухай, Татварын мэргэшсэн зөвлөх үйлчилгээний тухай хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн саналаар санал хураалт явуулъя.

Зөвшөөрсөн

10


Татгалзсан


0


Бүгд



10


100.0 хувийн саналаар санал дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Ч.Хүрэлбаатар Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 05 минутад хэлэлцэж дуусав.

Хоёр. Тэтгэврийн даатгалын шимтгэлийн нэрийн дансны тухай хуульд нэмэлт оруулах тухай хуулийн төсөл /Засгийн газар 2015.04.10-ны өдөр өргөн мэдүүлсэн, анхны хэлэлцүүлэг, санал, дүгнэлтээ Нийгмийн бодлого, боловсрол, соёл, шинжлэх ухааны байнгын хороонд хүргүүлнэ/.

Хуралдаанд Монгол Улсын Засгийн газрын гишүүн, Хүн амын хөгжил, нийгмийн  хамгааллын сайд С.Эрдэнэ, Хүн амын хөгжил, нийгмийн хамгааллын яамны Стратеги бодлого төлөвлөлтийн газрын дарга Ц.Туваан, мөн яамны Нийгмийн даатгалын албаны дарга С.Дорждэрэм, Стратеги, бодлого төлөвлөлтийн газрын ахлах мэргэжилтэн Ц.Дашдондог нар оролцов.


Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам нар байлцав.

Хуулийн төслийн анхны хэлэлцүүлгийн талаар Хүн амын хөгжил, нийгмийн хамгааллын сайд С.Эрдэнэ танилцуулав.

Хуулийн төсөлтэй холбогдуулан Улсын Их Хурлын гишүүн Ч.Хүрэлбаатарын тавьсан асуултад Хүн амын хөгжил, нийгмийн хамгааллын сайд С.Эрдэнэ хариулж, тайлбар хийв.

Улсын Их Хурлын гишүүн Д.Дэмбэрэл, Ч.Хүрэлбаатар нар санал хэлэв.

Байнгын хорооноос гарах санал, дүгнэлтийг Улсын Их Хурлын гишүүн Д.Батцогт Нийгмийн бодлого, боловсрол, соёл, шинжлэх ухааны байнгын хороонд  танилцуулахаар тогтов.


Уг асуудлыг 15 цаг 15 минутад хэлэлцэж дуусав.

Гурав. Ойн тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслүүд /анхны хэлэлцүүлэг, санал, дүгнэлтээ Байгаль орчин, хүнс, хөдөө аж ахуйн байнгын хороонд хүргүүлнэ/.

Хуралдаанд Монгол Улсын Засгийн газрын гишүүн, Байгаль орчин, ногоон хөгжил, аялал жуулчлалын сайд Д.Оюунхорол, Байгаль орчин, ногоон хөгжил, аялал жуулчлалын яамны Хяналт-шинжилгээ, үнэлгээ, дотоод аудитын газрын дарга Д.Даваасамба, Ойн бодлого зохицуулалтын газрын ахлах мэргэжилтэн Б.Отгонсүрэн, мөн яамны харьяа Байгаль хамгаалах сангийн захирал Х.Батжаргал, Цагдаагийн ерөнхий газрын Байгаль хамгаалах журмын эсрэг гэмт хэрэгтэй тэмцэх хэлтсийн дарга, цагдаагийн дэд хурандаа Х.Буянтүмэн, тасгийн дарга, цагдаагийн дэд хурандаа Б.Цогтбаатар, Хууль бус мод бэлтгэлтэй тэмцэх, зохицуулах зөвлөлийн дарга Н.Дашзэвэг нар оролцов.


Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам нар байлцав.


Хууль санаачлагчийн илтгэлийг Байгаль орчин, ногоон хөгжил, аялал жуулчлалын сайд, Улсын Их Хурлын гишүүн  Д.Оюунхорол танилцуулав.


Хууль санаачлагчийн илтгэлтэй холбогдуулан Улсын Их Хурлын гишүүдээс асуулт гараагүй болно.


Байнгын хорооны дарга, Улсын Их Хурлын гишүүн Б.Болор хуулийн төслийн талаарх зарчмын зөрүүтэй саналын томьёоллоор санал хураалт явуулав.


Б.Болор: 1. Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол:


Төслийн 12 дугаар зүйлийн 12.1.4-12.1.6 дахь заалт, мөн зүйлийн 12.2.9, 12.2.10 дахь заалтыг 2016 оны 01 дүгээр сарын 01-ний өдрөөс мөрдөх гэж өөрчлөх гэсэн саналаар санал хураалт явуулъя.


Зөвшөөрсөн

10


Татгалзсан


0


Бүгд



10


100.0 хувийн саналаар санал дэмжигдлээ.


2.Ойн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол:


Төслийн 39 дүгээр зүйлийн 39.3 дахь хэсгийг 2016 оны 01 дүгээр сарын 01-ний өдрөөс мөрдөх гэсэн саналаар санал хураалт явуулъя.


Зөвшөөрсөн

10


Татгалзсан


0


Бүгд



10


100.0 хувийн саналаар санал дэмжигдлээ.



3.Байгаль орчныг хамгаалах тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол:


Төслийн 54 дүгээр зүйлийн 54.8-54.11 дэх хэсгийг 2016 оны 1 дүгээр сарын 1-ний өдрөөс мөрдөх гэсэн саналаар санал хураалт явуулъя.


Зөвшөөрсөн

10


Татгалзсан


0


Бүгд



10


100.0 хувийн саналаар санал дэмжигдлээ.


Хуулийн төсөлтэй холбогдуулан Улсын Их Хурлын гишүүн Д.Сумъяабазарын гаргасан санал нь төсвийн асуудалтай холбоогүй тул уг саналыг Байгаль орчин, хүнс, хөдөө аж ахуйн байнгын хороонд хүргүүлэхээр  болов.


Байнгын хорооноос гарах санал, дүгнэлтийг Улсын Их Хурлын гишүүн Л.Эрдэнэчимэг Байгаль орчин, хүнс, хөдөө аж ахуйн байнгын хороонд танилцуулахаар тогтов.

Уг асуудлыг 15 цаг 30 минутад хэлэлцэж дуусав.

Дөрөв. Төсвийн тухай хуульд нэмэлт, өөрчлөлт оруулах тухай, Хүний хөгжил сангийн тухай хуульд өөрчлөлт оруулах тухай хуулийн төслүүд /анхны хэлэлцүүлэг/.

Хуралдаанд Сангийн яамны Төсвийн бодлого, төлөвлөлтийн газрын дарга Ж.Ганбат, Төсвийн орлогын хэлтсийн дарга Э.Батбаяр, Төсвийн бодлого, төлөвлөлтийн газрын Орон нутгийн хөгжлийн нэгдсэн сангийн хэлтсийн дарга М.Батгэрэл нар оролцов.

Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам нар байлцав.


Ч.Хүрэлбаатар:  -Төсвийн тухай хуульд нэмэлт, өөрчлөлт оруулах тухай, Хүний хөгжил сангийн тухай хуульд өөрчлөлт оруулах тухай хуулийн төслүүдийг хэлэлцэхийг хойшлуулах гэсэн горимын санал гаргав.

Б.Болор: -Улсын Их Хурлын гишүүн Ч.Хүрэлбаатарын гаргасан Төсвийн тухай хуульд нэмэлт, өөрчлөлт оруулах тухай, Хүний хөгжил сангийн тухай хуульд өөрчлөлт оруулах тухай хуулийн төслүүдийг хэлэлцэхийг хойшлуулъя гэсэн горимын саналыг дэмжье гэсэн саналаар санал хураалт явуулъя.


Зөвшөөрсөн

7


Татгалзсан


3


Бүгд



10


70.0 хувийн саналаар горимын санал дэмжигдлээ.


Уг асуудлыг 15 цаг 34 минутад хэлэлцэж дуусав.

Тав. Нийслэл хотын албан татварын тухай хуулийн төсөл /анхны хэлэлцүүлэг/.

Хуралдаанд Сангийн яамны Төсвийн бодлого төлөвлөлтийн газрын дарга Ж.Ганбат, мөн яамны Төсвийн бодлого төлөвлөлтийн азрын Орлогын хэлтсийн дарга Э.Батбаяр, Татварын ерөнхий газрын дарга Б.Ариунсан, мөн газрын Татварын удирдлага, хамтын ажиллагааны газрын дарга Б.Бадрал, Нийслэлийн Засаг даргын Тамгын азрын Санхүү, төрийн сангийн хэлтсийн эдийн засагч Б.Норжинлхам нар оролцов.

Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Г.Билгээ нар байлцав.

Хуулийн төслийг анхны хэлэлцүүлэгт бэлтгэсэн талаарх ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн Д.Ганхуяг танилцуулав.


Ажлын хэсгийн санал, дүгнэлттэй холбогдуулан Улсын Их Хурлын гишүүн Ч.Хүрэлбаатарын тавьсан асуултад ажлын хэсгийн ахлагч, Улсын Их Хурлын гишүүн Д.Ганхуяг хариулж, тайлбар хийв.


Улсын Их Хурлын гишүүн Ч.Хүрэлбаатар уг асуудлыг хойшлуулах горимын санал гаргав.


Б.Болор: -Улсын Их Хурлын гишүүн Ч.Хүрэлбаатарын гаргасан горимын саналаар санал хураалт явуулъя.


Зөвшөөрсөн

4


Татгалзсан


6


Бүгд



10


40.0 хувийн саналаар горимын санал дэмжигдсэнгүй.


Санал дэмжигдээгүй тул уг асуудлыг хэлэлцэхээр болж, Улсын Их Хурлын гишүүн Ч.Хүрэлбаатарын тавьсан асуултад  ажлын хэсгийн ахлагч, Улсын Их Хурлын гишүүн Д.Ганхуяг хариулж, тайлбар хийв.



Нийслэл хотын албан татварын тухай хуулийн төслийн талаарх ажлын хэсгээс гаргасан зарчмын зөрүүтэй саналын томьёолол:

Б.Болор: 1.Төслийн 1 дүгээр зүйлийн 1.1 дэх хэсгийн “төлөхтэй” гэснийг “төвлөрүүлэх, тайлагнахтай” гэж өөрчлөх гэсэн саналаар санал хураалт явуулъя.


Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.


2. Төслийн 3 дугаар зүйлийг доор дурдсанаар өөрчлөн найруулах:
 
     “3 дугаар зүйл.Хуулийн үйлчлэх хүрээ
 
     3.1.Нийслэл хотын нутаг дэвсгэрт үзүүлсэн үйлчилгээ, энэ хуулийн 4.1.3-т заасан барааг худалдан авсан этгээдэд нийслэл хотын албан татвар ногдуулахад энэ хууль үйлчилнэ.” гэсэн саналаар санал хураалт явуулъя.


Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.


Дээрх саналтай холбогдуулан Улсын Их Хурлын гишүүн Ч.Хүрэлбаатарын тавьсан асуултад Татварын ерөнхий газрын Татварын удирдлага, хамтын ажиллагааны газрын дарга Б.Бадрал, ажлын хэсгийн ахлагч, Улсын Их Хурлын гишүүн Д.Ганхуяг нар хариулж, тайлбар хийв.


3.Төслийн 4 дүгээр зүйлийг доор дурдсанаар өөрчлөн  найруулах:
 
      “4 дүгээр зүйл.Хуулийн нэр томьёоны тодорхойлолт
            
      4.1.Энэ хуульд хэрэглэсэн дараах нэр томьёог доор дурдсан утгаар ойлгоно:
 



4.1.1.“нийслэл хотын албан татвар суутгагч” гэж энэ хуулийн 3.1-т заасан бараа борлуулсан, үйлчилгээ үзүүлсэн этгээдийг;
 



4.1.2.“нийслэл” гэж Монгол Улсын Үндсэн хуулийн Арван гуравдугаар зүйлийн 1 дэх хэсэгт заасныг;
 
         

4.1.3.“бараа” гэж жижиглэнгийн худалдаагаар  борлуулсан бүх төрлийн согтууруулах ундаа, тамхийг;
 
         4.1.4.“зочид буудал” гэж үйлчлүүлэгчийг хүлээн авч байр, хоолны болон бусад үйлчилгээ үзүүлдэг, нэмэлт тоноглол, тусгай төрөлжсөн албад бүхий цогцолборыг;
 
          4.1.5.“амралтын газар” гэж тав тухтай амрах, зугаалах нөхцөлийг бүрдүүлсэн байр, хоолны үйлчилгээ үзүүлэх байгууламжийг;
 
           4.1.6.“ресторан” гэж үйлдвэрлэлийн нарийн ажиллагаа шаарддаг олон нэр төрлийн хоол ундаа, түүний дотор нэршсэн болон захиалгат хоолыг технологийн өндөр түвшинд үйлдвэрлэж, хэрэглэгчийн тав тухтай хооллох нөхцөлийг хангасан дээд зэргийн үйлчилгээ зохион байгуулдаг хоолны газрыг;
            


4.1.7.“баар” гэж хөгжим, гэрэлтүүлэг болон тусгай зориулалтын бусад төхөөрөмжөөр тоноглогдсон, үйлчлүүлэгчийн амралт, чөлөөт цагийг тав тухтай өнгөрүүлэхэд зориулагдсан, төрөл бүрийн ундаа, хөнгөн зууш, амттанаар үйлчилдэг  үйлчилгээний газрыг.” гэсэн саналаар санал хураалт явуулъя.

Зөвшөөрсөн

8

Татгалзсан


2


Бүгд



10

80.0 хувийн саналаар санал дэмжигдлээ.

4.Төслийн 5 дугаар зүйлийн гарчгийн “, суутгагч” гэснийг, мөн 5.1 дэх хэсгийг тус тус хасах гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.
 
    5.Төслийн 5 дугаар зүйлийн 5.2 дахь хэсгийг доор дурдсанаар өөрчлөн найруулах:
            
       “5.1.Нийслэл хотын албан татвар суутгагч /цаашид “албан татвар суутгагч” гэх/-аас энэ хуульд заасан бараа, үйлчилгээг худалдан авч байгаа этгээд нь нийслэл хотын албан татвар төлөгч байна.” гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.

      6.Төслийн 6 дугаар зүйлийг доор дурдсанаар өөрчлөн  найруулах:
 
       “6 дугаар зүйл.Албан татвар суутгагчийг бүртгэх,  бүртгэлээс хасах
 
       6.1.Энэ хуулийн 4.1.1-д заасан этгээдийг улсын бүртгэл, нийслэлийн нутгийн захиргааны болон бусад холбогдох бүртгэл, мэдээллийн байгууллагын мэдээлэлд үндэслэн харьяалах татварын алба нь албан татвар суутгагчаар бүртгэнэ.
            
       6.2.Татварын алба албан татвар суутгагчийг бүртгэх,  бүртгэлээс хасах, мэдээлэл хүлээн авах журмыг татварын асуудал эрхэлсэн төрийн захиргааны байгууллагын саналыг үндэслэн нийслэлийн иргэдийн Төлөөлөгчдийн Хурал батална.” гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.
 

     7. Төслийн 7 дугаар зүйлийг доор дурдсанаар өөрчлөн найруулах:
            
     “7 дугаар зүйл.Нийслэл хотын албан татвар ногдох бараа, үйлчилгээ
 
      7.1.Татвар төлөгчийн худалдан авсан дараах бараанд нийслэл хотын албан татвар ногдуулна:
        


    
7.1.1.энэ хуулийн 4.1.3-т заасан бүх төрлийн согтууруулах ундаа;                                   



7.1.2.энэ хуулийн 4.1.3-т заасан бүх төрлийн тамхи.
 
     7.2.Татвар төлөгчийн худалдан авсан дараах үйлчилгээнд нийслэл хотын албан татвар ногдуулна:
             7.2.1.энэ хуулийн 4.1.4-т заасан зочид буудлын  үйлчилгээ;
             7.2.2.энэ хуулийн 4.1.5-д заасан амралтын газрын  үйлчилгээ;
             7.2.3.энэ хуулийн 4.1.6-д заасан рестораны үйлчилгээ;
            7.2.4.энэ хуулийн 4.1.7-д заасан баарны үйлчилгээ.” гэсэн саналаар санал хураалт явуулъя.
 

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.


Дээрх саналтай холбогдуулан Улсын Их Хурлын гишүүн Ч.Хүрэлбаатар санал хэлэв.

 
      8.Төслийн 8 дугаар зүйлийн 8.1 дэх хэсэг, 8.2.1 дэх заалт,  11 дүгээр зүйлийн 11.2 дахь хэсгийн “гүйцэтгэсэн ажил,” гэснийг, 11 дүгээр зүйлийн 11.1 дэх хэсгийн “ажил гүйцэтгэсэн” гэснийг тус тус хасах гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.


9.Төслийн 8 дугаар зүйлийн 8.2.2, 8.2.4 дэх заалтаас “ажил” гэснийг хасах гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.
 
     10.Төслийн 8 дугаар зүйлийн 8.2.3 дахь заалтыг доор  дурдсанаар өөрчлөн найруулах:
 


“8.2.3.харилцан хамаарал бүхий этгээдүүд хоорондоо зах  зээлийн бодит үнээс хямд буюу өндөр үнээр бараа борлуулсан, үйлчилгээ үзүүлсэн, эсхүл үнэ төлбөргүй шилжүүлсэн.” 

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.

11.Төслийн 9 дүгээр зүйлийг доор дурдсанаар өөрчлөн  найруулах:
 

9 дүгээр зүйл. Нийслэл хотын албан татварын хувь, хэмжээ
 

“9.1.Татвар төлөгчийн худалдан авсан дараах бараанд энэ хуулийн 8.1-д заасан үнийн дүнг үндэслэн энэ хуулийн 9.3-т заасан хувь, хэмжээгээр тооцож нийслэл хотын албан татвар ногдуулна: 

           9.1.1.энэ хуулийн 4.1.3-т заасан бүх төрлийн  согтууруулах ундаа;
           9.1.2.энэ хуулийн 4.1.3-т заасан бүх төрлийн тамхи.
 
     9.2.Татвар төлөгчийн худалдан авсан дараах үйлчилгээнд  энэ хуулийн 8.1-д заасан үнийн дүнг үндэслэн энэ хуулийн 9.3-т заасан хувь, хэмжээгээр тооцож нийслэл хотын албан татвар ногдуулна: 
             
           9.2.1.зочид буудлын үйлчилгээ;
           9.2.2.амралтын газрын үйлчилгээ;
           9.2.3.рестораны үйлчилгээ;
           9.2.4.баарны үйлчилгээ.
            

9.3.Нийслэл хотын албан татварын хувь, хэмжээг байршил, хүн амын төвлөрлийг харгалзан, 0-1.0 хувийн хязгаарт багтаан нийслэлийн иргэдийн Төлөөлөгчдийн Хурал батална.” гэсэн саналаар санал хураалт явуулъя.
            

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.

12.Төслийн 10 дугаар зүйлийн 10.1 дэх хэсгийг доор дурдсанаар өөрчлөн найруулах:
            
     “10.1.Энэ хуулийн 9.2.1-9.2.4-д зааснаас бусад үйлчилгээг нийслэл хотын албан татвараас чөлөөлнө.” гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.
            
      13.Төслийн 11 дүгээр зүйлд доор дурдсан агуулгатай хэсэг нэмэх:
 
     “11.3.Албан татвар суутгагч нь нийслэл хотын албан татварыг ногдуулахдаа борлуулсан бараа, үзүүлсэн үйлчилгээний үнийн дүнд бусад албан татвар, төлбөр, хураамжийг оруулан тооцохгүй.”  гэсэн саналаар санал хураалт явуулъя.


Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.
 

14.Төслийн 11 дүгээр зүйлийн 11.2 дахь хэсгийн “төрийн сангийн нэгдсэн дансанд шилжүүлэх” гэснийг “төсөвт төлж” гэж өөрчлөх гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.
            

15.Төслийн 11 дүгээр зүйлийн 11.2 дахь хэсгийн “, нийслэлд бүртгэлгүй суутгагч бол нийслэлийн татварын албанд тус тус” гэснийг төслөөс хасах гэсэн саналаар санал хураалт явуулъя.


Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.
 
      16.Төслийн 11 дүгээр зүйлд дор дурдсан агуулгатай 11.3 дахь зүйл нэмэх.

11.3. Албан татвар суутгагч нь нийслэл хотын албан татварыг ногдуулахдаа борлуулсан бараа, үзүүлсэн үйлчилгээний үнийн дүнд бусад албан татвар, төлбөр, хураамжийг оруулан тооцохгүй.”  гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.
 
      17. Төслийн 11 дүгээр зүйлийн 11.3 дахь хэсгийн “суутгагчийг бүртгэх, бүртгэлээс хасах,” гэснийг хасах гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.

18.Төслийн 12 дугаар зүйлийг хасах гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.
           
      19.Хуулийг 2015 оны 07 дугаар сарын 01-ний өдрөөс эхлэн дагаж мөрдөнө гэсэн саналаар санал хураалт явуулъя.

Зөвшөөрсөн

9


Татгалзсан


1


Бүгд



10

90.0 хувийн саналаар санал дэмжигдлээ.
 
       20.Зарчмын зөрүүтэй саналуудтай уялдуулан төслийн зүйл, хэсэг, заалтын дугаарыг өөрчлөх гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.
            Хоёр. Найруулгын шинжтэй санал:
 
       1.Төслийн 2 дугаар зүйлийн гарчгийн “Нийслэлийн” гэснийг “Нийслэл” гэж, 2 дугаар зүйлийн 2.1 дэх хэсгийн “эдгээртэй” гэснийг “эдгээр хуультай” гэж өөрчлөх. 
 

2.Төслийн 8 дугаар зүйлийн гарчиг, мөн зүйлийн 8.1, 8.2, 8.3 дахь хэсгийн “Албан татвар” гэсний өмнө “Нийслэл хотын” гэж, 11 дүгээр зүйлийн 11.1, 11.2 дахь зүйлийн “суутгагч нь” гэсний өмнө “Албан татвар” гэж нэмэх гэсэн найруулгын саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.
 

Улсын Их Хурлын гишүүн Ч.Хүрэлбаатар  энэ асуудал дээр цөөнх болсноо мэдэгдэв.



Байнгын хорооноос гарах санал, дүгнэлтийг Улсын Их Хурлын гишүүн Д.Ганхуяг Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 16 цаг 08 минутад хэлэлцэж дуусав.

Зургаа. Хөрөнгийн албан татварын тухай болон холбогдох бусад хуулийн төслүүд /Засгийн газар 2014.12.30-ны өдөр өргөн мэдүүлсэн, анхны хэлэлцүүлэг/.

Хуралдаанд Сангийн яамны Төсвийн бодлого төлөвлөлтийн газрын дарга Ж.Ганбат, мөн яамны Төсвийн бодлого төлөвлөлтийн азрын Орлогын хэлтсийн дарга Э.Батбаяр, Татварын ерөнхий газрын дарга Б.Ариунсан, мөн газрын Татварын удирдлага, хамтын ажиллагааны газрын дарга Б.Бадрал, Нийслэлийн Засаг даргын Тамгын азрын Санхүү, төрийн сангийн хэлтсийн эдийн засагч Б.Норжинлхам нар оролцов.

Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Г.Билгээ нар байлцав.

Хөрөнгийн албан татварын тухай болон холбогдох бусад хуулийн төслүүдийн анхны хэлэлцүүлэгтэй холбогдуулан Улсын Их Хурлын гишүүдээс асуулт гараагүй болно.


Хөрөнгийн албан татварын тухай хуулийн төслийн талаарх Төсвийн байнгын хорооны ажлын хэсгээс гаргасан зарчмын зөрүүтэй саналын томьёолол.

Б.Болор: 1.Төслийн 1 дүгээр зүйлийн 1.1 дэх хэсгийн “Монгол Улсын нутаг дэвсгэрт байгаа” гэснийг хасах гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.

2. Төслийн 4 дүгээр зүйлийн 4.1.2 дахь заалтын “3.1.1-д заасныг” гэснийг “3.1.1-д тодорхойлсон нийтийн болон амины орон сууцны байшин, сууцыг” гэж өөрчлөх гэсэн саналаар санал хураалт явуулъя.

Зөвшөөрсөн

9


Татгалзсан


1


Бүгд



10

90.0 хувийн саналаар санал дэмжигдлээ.

3. Төслийн 4 дүгээр зүйлд доор дурдсан агуулгатай 4.1.5 дахь заалт нэмэх:


“4.1.5. “малчин өрх” гэж хувийн өмчийн малаа байнга маллаж, ашиг шимээр нь үндсэн орлогоо олдог гэр бүлийг,” гэсэн саналаар санал хураалт явуулъя.

Зөвшөөрсөн

9


Татгалзсан


1


Бүгд



10


90.0 хувийн саналаар санал дэмжигдлээ.

4. Төслийн 5 дугаар зүйлийн 5.1 дэх хэсгийн “Монгол Улсын иргэн, гадаадын иргэн, харьяалалгүй хүн, оршин суугч этгээд, өмчийн бүх төрөлд хамаарах аж ахуйн нэгж, байгууллага” гэснийг “хувь хүн, хуулийн этгээд” гэж өөрчлөх гэсэн саналаар санал хураалт явуулъя.

Зөвшөөрсөн

9


Татгалзсан


1


Бүгд



10

90.0 хувийн саналаар санал дэмжигдлээ.


5. Төслийн 5 дугаар зүйлийн 5.1 дэх хэсэгт доор дурдсан агуулгатай 5.1.2 дахь заалт нэмэх:


“5.1.5.аж ахуйн үйл ажиллагааны зорилгоор ашиглаж байгаа, 15 сая төгрөгөөс дээш үнэлгээтэй байгууламж,” гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.

6.Төслийн 5 дугаар зүйлийн 5.2 дахь хэсгийг доор дурдсанаар өөрчлөн найруулах:


“5.2. Албан татвар төлөгч нь энэ хуулийн 5.1.3-5.1.5-д заасан хөрөнгө өмчилж байгаа бол өөрийн харьяалах татварын албанд, 5.1.1, 5.1.2-т заасан хөрөнгө өмчилж байгаа бол тухайн хөрөнгө байрлаж байгаа нутаг дэвсгэрийн харьяалах татварын албанд, уг хөрөнгийг өмчлөгч болсноос хойш нэг сарын дотор бүртгүүлнэ.” гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.

7.Төслийн 5 дугаар зүйлийн 5.4 дэх хэсгийн “Албан татвар төлөгч нь” гэсний өмнө “Энэ хуулийн 5.1.1-5.1.3, 5.1.5-д заасан хөрөнгө өмчилж байгаа” гэж нэмэх гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.

8.Төслийн 5 дугаар зүйлийн 5.5 дахь хэсгийг хасах гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.

9.Төслийн 3 дугаар бүлэг, 3 дугаар зүйлийн гарчгийн “хөрөнгө” гэснийг “зүйл” гэж, 7 дугаар зүйлийн гарчгийг “тооцох үзүүлэлт” гэснийг “ногдуулах үнэлгээ” гэж өөрчлөх гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.


10.Төслийн 6 дугаар зүйлийн 6.1.1 дэх заалтыг доор дурдсанаар өөрчлөн найруулах:

“6.1.1.үл хөдлөх эд хөрөнгө;


6.1.2.энэ хуулийн 5.1.2-т заасан байгууламж,” гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.

11.Төслийн 6 дугаар зүйлийн 6.1.3 дахь заалтыг доор дурдсанаар өөрчлөн найруулах:


“6.1.3.Монгол Улсад бүртгэлтэй дараах авто тээврийн болон өөрөө явагч хэрэгсэл:



6.1.3.а. бүх төрлийн ачааны автомашин;



6.1.3.б. автобус;



6.1.3.в. суудлын автомашин;



6.1.3.г.  мотоцикл;



6.1.3.д. үйлдвэрлэгчээс тусгайлан тоноглосон, хүнсний технологийн тээвэрлэлтийн зориулалт бүхий автомашинаас бусад хүн болон ачаа тээвэрлэхэд зориулагдаагүй тусгай зориулалт бүхий автомашин;



6.1.3.е. трактор, өөрөө явагч бусад хэрэгсэл;


 
6.1.3.ж. авто чиргүүл, эмээлт зүтгүүр гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.

12.Төслийн 7 дугаар зүйлийн 7.1 дэх хэсгийг доор дурдсанаар өөрчлөн найруулах:


7.1.”Газраас бусад үл хөдлөх эд хөрөнгийн албан татвар ногдуулах үнэлгээг санхүү, төсвийн асуудал эрхэлсэн Засгийн газрын гишүүний баталсан хөрөнгийн үнэлгээ хийх аргачлалын дагуу тодорхойлно.” 

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.


13.Төслийн 7 дугаар зүйлийн 7.5 дахь хэсгийн “үхэр, адуу тус бүрийг 5, тэмээ, ямааг 2” гэснийг “хонь 1, үхэр 3, адуу 5, тэмээ 1, ямааг 2” гэж өөрчлөх гэсэн саналаар санал хураалт явуулъя.

Зөвшөөрсөн

8


Татгалзсан


2


Бүгд



10

80.0 хувийн саналаар санал дэмжигдлээ.

Улсын Их Хурлын гишүүн Ч.Хүрэлбаатарын тавьсан асуулттай холбогдуулан Улсын Их Хурлын гишүүн Д.Дэмбэрэл тайлбар хийв.

Улсын Их Хурлын гишүүн Ч.Хүрэлбаатар гишүүн ирцээс гарсан тул ирц хүрэлцэхгүй болж, хуралдаан цаашаа үргэлжлэх боломжгүй болов.

Хуралдаан 16 цаг 35 минутад өндөрлөв.

Тэмдэглэлтэй танилцсан:


ТӨСВИЙН БАЙНГЫН 
ХОРООНЫ ДАРГА
 Б.БОЛОР


Тэмдэглэл хөтөлсөн:


ПРОТОКОЛЫН АЛБАНЫ
ШИНЖЭЭЧ Б.БАТГЭРЭЛ
УЛСЫН ИХ ХУРЛЫН 2015 ОНЫ ХАВРЫН ЭЭЛЖИТ ЧУУЛГАНЫ 

ТӨСВИЙН БАЙНГЫН ХОРООНЫ 5 ДУГААР САРЫН 06-НЫ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Б.Болор: -Байнгын хорооны гишүүдийн ирц 52.6, 10 гишүүн ирсэн байна. Ирсэн гишүүдийг танилцуулъя.

Амаржаргал, Батцогт, Ганхуяг, Дэмбэрэл, Зоригт, Оюунхорол, Сумъяабазар, Хүрэлбаатар, Д.Эрдэнэбат, Эрдэнэчимэг нарын гишүүд ирсэн байна.

Хуралдаан нээснийг мэдэгдье.

Байнгын хорооны хуралдаанаар хэлэлцэх асуудлыг танилцуулъя.

1.Монгол Улсын нэгдсэн төсвийн 2016 оны төсвийн хүрээний мэдэгдэл, 2017-2018 оны төсвийн төсөөллийн тухай хуулийн төсөл, Засгийн газрын 2016-2018 оны өрийн удирдлагын стратегийн баримт бичгийг батлах тухай Улсын Их Хурлын тогтоолын төсөл, хэлэлцэх эсэх.

2.Нягтлан бодох бүртгэлийн тухай, Аудитын тухай шинэчилсэн найруулга болон холбогдох бусад хуулийн төслүүд, хэлэлцэх эсэх.

3.Тэтгэврийн даатгалын шимтгэлийн нэрийн дансны тухай хуульд нэмэлт оруулах тухай хуулийн төсөл, Нийгмийн бодлого, боловсрол, соёл, шинжлэх ухааны байнгын хороонд саналаа хүргүүлнэ.

4.Ойн тухай хуульд нэмэлт, өөрчлөлт оруулах тухай болон холбогдох бусад хуулийн төслүүд, Байгаль орчин, хүнс, хөдөө аж ахуйн байнгын хороонд санал, дүгнэлтээ хүргүүлэх юм байна.

5.Төсвийн тухай хуульд нэмэлт, өөрчлөлт оруулах тухай, Хүний хөгжил сангийн тухай хуульд өөрчлөлт оруулах тухай хуулийн төслүүд, анхны хэлэлцүүлэг.

6.Төсвийн тогтвортой байдлын тухай хуульд нэмэлт оруулах тухай хуулийн төсөл, анхны хэлэлцүүлэг.

7.Нийслэл хотын албан татварын тухай хуулийн төсөл, анхны хэлэлцүүлэг.

8.Хөрөнгийн албан татварын тухай болон холбогдох бусад хуулийн төслүүд гэсэн ийм найман асуудал байгаа.

1 дүгээр асуудлыг гишүүдээс ирж байгаа саналын дагуу хойшлуулъя гэсэн ийм саналтай байна. Сангийн сайд, дэд сайд, Төрийн нарийн бичгийн дарга гурвуулаа байхгүй байгаа юм байна. Тийм учраас гишүүдээс гарсан саналын дагуу одоо энэ асуудлыг хойшлуулъя гэсэн ийм саналтай байна. Сангийн яамны дарга нар байхгүй байгаа юм байна. Энэ бол заавал өнөөдөр хэлэлцэх шаардлагагүй, дарга нар нь ирэхээр гишүүд асуулт асууна, хариуцлагатай хариулт өгөх шаардлага гарах учраас сайд нар нь байж байж л хэлэлцэх нь зүйтэй байх гэж бодож байна.

-Энэ асуудлыг хойшлуулъя. Бусдыг нь хэлэлцээд явъя.

Хэлэлцэх асуудалдаа оръё.

Нэг. Нягтлан бодох бүртгэлийн тухай, Аудитын тухай шинэчилсэн найруулга болон холбогдох бусад хуулийн төслүүд /хэлэлцэх эсэх/.

Төсөл санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга Баярцогт танилцуулна.

С.Баярцогт: -Төсвийн байнгын хорооны дарга, эрхэм гишүүд ээ, Нягтлан бодох бүртгэлийн тухай хууль 1997 онд батлагдсанаас хойш хэд хэдэн удаагийн нэмэлт, өөрчлөлт орсноор өнөөдөр мөрдөгдөж байгаа юм.

Эдгээр хуулиуд нь Монгол Улсын Нягтлан бодох бүртгэл, аудитын тогтолцоог олон улсын жишигт нийцүүлэн боловсронгуй болгох, аж ахуйн нэгж, байгууллагын нягтлан бодох бүртгэлд олон улсын стандартыг мөрдүүлэх, эдийн засгийн өсөлт, төсвийн орлогыг хангахад нягтлан бодох бүртгэл, аудитын үүргийг нэмэгдүүлэх зэрэг зорилгыг удирдамж болгосон.
Улс орны хөгжлийн өнөөгийн шатанд хөрөнгө оруулагч болон шийдвэр гаргагчдыг санхүүгийн ил тод, найдвартай мэдээллээр хангах шаардлага нэмэгдэж байгаатай холбогдуулан Монгол Улсын нягтлан бодох бүртгэл, аудитын тогтолцоог олон улсын жишигт нийцүүлэн практикт үүсээд байгаа бүртгэл, аудитын асуудлыг шийдвэрлэх үүднээс нягтлан бодох бүртгэлийн болон Аудитын хуулиудыг хамтад нь шинэчлэн найруулах шаардлагатай болсон юм. 

Дээрх хоёр хуулийн шинэчилсэн найруулгын төслийг боловсруулахдаа санхүүгийн тайлан гаргах, тушаах үеийн бизнес эрхлэгчдэд учирч буй хүндрэлийг бууруулах, төр, хувийн хэвшлийн түншлэлийг хангах, мэргэжлийн төрийн бус байгууллагын хариуцлагыг нэмэгдүүлэх, олон улсын стандартын хэрэгжилтийг нэмэгдүүлэх гэсэн зарчмыг тус тус баримталсан болно.

Нягтлан бодох бүртгэлийн болон Аудитын тухай хуулийн шинэчилсэн найруулгын төсөлд дараах чиглэлээр өөрчлөлт хийхээр боловсрууллаа.

-нягтлан бодох бүртгэл, аудитын нэмэлт мэдээллийг шаардах эрхийг хувьцаа эзэмшигч, хөрөнгө оруулагч, төрийн байгууллагад олгох, 


-аудитын дүгнэлтийг нотлох баримт болгон ашиглах, татвар, шимтгэл, ногдуулалтын болон худалдан авах ажиллагаанд санхүүгийн тайлангийн мэдээллийн нэгдсэн сангийн мэдээллийг ашиглахаар, 


-санхүүгийн тайлан тушаахтай холбоотой хуулийн хариуцлага тооцох заалтыг зөрчлийн шинж чанартай нь уялдуулан ялгавартай тогтоох, 


-мэргэшсэн нягтлан бодогчийн эрх олгох, түдгэлзүүлэх, хүчингүй болгох зэрэг төрийн зарим чиг үүргийг мэргэжлийн төрийн бус байгууллагад шилжүүлэхээр, 


-нягтлан бодох бүртгэлийн олон улсын стандартыг аж ахуйн нэгж, байгууллагын ангилалд тохируулан мөрдүүлж, санхүүгийн тайланг жилд 1-2 удаа цахим хэлбэрээр тушаадаг байх, 


-заавал аудит хийлгэх аж ахуйн нэгж, байгууллагын шалгуурыг бууруулж, аудитын хараат бус байдлыг хуульчлахаар, 


-аудитын төрөл, аудитын байгууллагын хэлбэр, аудитын үйлчилгээг хязгаарлах хугацааг олон улсын жишигт нийцүүлэн өөрчлөхөөр,


-аудитын байгууллага мэргэшсэн нягтлан бодогч, аудиторт тавих шаардлага, тэдгээрийн чадавх, хариуцлагыг өндөрсгөх, тэдгээрийн үйл ажиллагааны чанарт хөндлөнгийн хяналт тавих тогтолцоог бүрдүүлэхээр орууллаа. Эдгээр хуулиуд батлагдан гарснаар Монгол Улсын нийгэм, эдийн засагт ямар нэгэн сөрөг үр дагавар үүсэхгүй гэж үзэж байна.

Нягтлан бодох бүртгэлийн тухай болон Аудитын тухай хуулийн шинэчилсэн найруулгын төслийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Б.Болор: -Баярцогт сайдад баярлалаа. Нягтлан бодох бүртгэлийн тухай, Аудитын тухай хуулийн төслүүдийнхээ танилцуулгыг хамтад нь хийлээ гэж ойлголоо.

Ажлын хэсгийг танилцуулъя.

Сангийн яамны Нягтлан бодох бүртгэлийн бодлогын газрын дарга Пүрэвсүрэн, Сангийн яамны Нягтлан бодох бүртгэлийн бодлогын газрын ахлах мэргэжилтэн Болормаа.

Хэлэлцэж байгаа асуудалтай холбогдуулан асуулт асуух гишүүд нэрсээ өгнө үү.

-Хүрэлбаатар гишүүнээр асуулт тасаллаа.

Амаржаргал гишүүн.

Р.Амаржаргал: -Би нэг юм асуух гэсэн юм. Нягтлан бодох бүртгэлийн үйл ажиллагаатай холбоотойгоор ерөнхий нягтлан бодох маань элдэв янзын хариуцлага хүлээдэг тогтолцоо байна уу, үгүй юу? Сүүлийн үед ажиглаад байхад аж ахуйн нэгж, байгууллагуудын компанийн захирал нь л хамаг хариуцлагыг үүрч явчхаад, гарын үсгээ зурж байгаа нягтлан бодогч нь захирлаа урдаа барьж оруулчхаад шоронд явуулчхаад, өөрөө ард нь үлдээд байгаа тийм практик л ажиглагдаад байгаа байхгүй юу. Тэгээд юу гэж хэлдэг вэ гэхээр, би мэдэхгүй, захирал зур гэсэн, тэгээд л би зурсан, ийм юм гарга гэсэн, тэгээд л гаргасан гээд.  Тэгэхээр нягтлан бодогч хүн чинь өөрөө “үгүй” гэж хэлэх эрх байх ёстой шүү дээ. Үгүй гэж хэлдэг бололцоо урьд нь байсан шүү дээ. Энэ маань чухам юу болж байгаа вэ? Энэ хуульд ямархуу янзаар тусгалаа олж байгаа вэ гэсэн ийм нэгдүгээр асуулт байна.

Хоёрдугаар асуудал нь юу вэ гэхээр, Мэргэжлийн нягтлан бодогчдын институт гээд юм орж ирээд байгаа юм. Үүнийг энэ хуульд заавал ингэж хуульчилж баталж өгөх гээд байгаагийн учир шалтгаан нь юу байна вэ гэсэн ийм хоёр асуулт байна. 

-Дараа нь үг хэлж санал, бодлоо илэрхийлж болно тийм ээ.

Б.Болор: -Ажлын хэсэг хариулъя. Хэн нь хариулах вэ?

Х.Пүрэвсүрэн: -Сангийн яамны Нягтлан бодох бүртгэлийн бодлогын газрын дарга. Ерөнхий нягтлан бодогчийн эрх, үүргийг хуулийн төслийн 20 дугаар зүйл дээр зааж өгсөн байгаа. Амаржаргал гишүүний хариуцлага хүлээх гэдэг дээр хуулиар хүлээх хариуцлагын талаар тодорхой заалтууд байгаа. Өнөөдрийн бодит байдал дээр хариуцлагыг хамтдаа хүлээж явж байгаа гэж ойлгож байгаа. Учир нь гэвэл нэг, хоёрдугаар гарын үсгийг захирал болон ерөнхий нягтлан бодогч хоёр хоёулаа л зурж явж байгаа.

Хоёр дахь асуултын хувьд өнгөрсөн жил энэ хуулийн төслийг өргөн бариад хэлэлцэж явж байхад Мэргэшсэн нягтлан бодогчдын институтийг нэрээр зааж оруулсан байсан. Энэ хуулийн төслийг буцааж татаж аваад одоо Их Хуралд өргөн барьчхаад байж байгаа. Энэ хуулийн төслөөр бол Мэргэшсэн нягтлан бодогчдын институтийг тусгайлан нэрээр заагаагүй.

Б.Болор: -Амаржаргал гишүүний микрофоныг өгчих.

Р.Амаржаргал: -26 дугаар зүйл гээд байж байна шүү дээ. Институтийн чиг үүрэг, 25 дугаар зүйл, 25.2 гээд институтийн удирдах зөвлөлийн шийдвэрээр хүчингүй болгоно гэсэн заалтууд яваад байна. Тэгвэл надад ямар хувилбар, хуулийн төсөл яваад байна вэ? Өөр хуулийн төсөл яваад байгаа юм уу?

Б.Болор: -Ажлын хэсгийн микрофоныг нээе.

Х.Пүрэвсүрэн: -Зөв л дөө. Институт гэж байгаа. Гэхдээ 3.1.13 дээр институт гэж Засгийн газрын тухай хуулийн 19 дүгээр зүйлд заасны дагуу энэ хуулийн 24-26 дугаар зүйлд хэрэгжилтийг хангах байгууллагыг хэлнэ гэж байгаа юм. Энэ бол яг Мэргэшсэн нягтлан бодогчдын институт гэж заагаагүй. Ер нь өнөөдөр ижил төстэй үйл ажиллагаа явуулж байгаа маш олон институтүүд байж байгаа. Зөвхөн мэргэшсэн нягтлан бодогч биш, нягтлан бодогчдын институт ч юм уу, бусад  институтүүд үйл ажиллагаа явуулж байгаа. Эдгээр дээр яг тухайлж нэр заасан зүйл байхгүй гэж ойлгож болно.

Б.Болор: -Хүрэлбаатар гишүүн.

Ч.Хүрэлбаатар: -Надад дөрвөн асуулт байна. Өмнөх Засгийн газар энэ хоёр хуулийг өөрчилье гээд хуулийн төсөл боловсруулаад Улсын Их Хуралд өргөсөн. Үүн дээр Төсвийн байнгын хорооноос ажлын хэсэг гараад нэлээд ажилласан. Олон нийтийн хэлэлцүүлэг хүртэл зохион байгуулсан. Гэтэл Засгийн газар эргэж ирээд үүнийг татаад авчихсан. Тэгэхээр, тухайн үед гарч ажиллаж байсан ажлын хэсгийн саналаас хэдэн хувь нь энэ хуулийн өөрчлөлтөд тусгагдаж орж ирсэн бэ? Ямар, ямар саналыг нь хүлээж аваагүй вэ гэдэг эхний асуулт.

Хоёрдугаарт, та бүгдийн танилцуулга дотор ийм зүйл байгаа юм. Нягтлан бодох бүртгэлд санхүүгийн тайлагналын олон улсын стандарт нэвтрүүлэх ажил бүрэн хэрэгжиж дуусаагүй байна гэж байгаа юм. Одоо энэ хуулийн өөрчлөлтөөр олон улсын стандарт нь бүрэн нэвтрэх үү? Би яагаад үүнийг асууж байгаа вэ гэхээр өнгөрсөн 5 дахь өдөр Улсын Их Хурлын чуулган дээр Ерөнхий сайд татварын тухай асуудлаар ярьсан. Тэр үед ямар мэдээлэл тодорхой болсон бэ гэхээр, татвар төлдөг 24 мянган аж ахуйн нэгжээс 11240 аж ахуйн нэгж хууль, хяналтын байгууллагад шалгагдаж байна гэсэн үг. Тэгэхээр татвар төлдөг байгууллагуудын хоёр аж ахуйгаас нэг нь хууль, хяналтын байгууллага дээр шалгагдаж байна гэдэг чинь тодорхой хэмжээний нягтлан бодох бүртгэлтэй холбоотойгоор тэр аж ахуйн нэгжүүдийн гаргаж өгч байгаа санхүүгийн тайлан алдаатай байна, буруу байна гэж гаргаж ирж байгаатай л холбоотой болов уу гэж бодож байгаа юм.

Нэгэнт олон улсын стандартад нэвтрүүлээгүй, бүрэн бус байгаа тохиолдолтой холбоотойгоор ер нь эрүүгийн хэрэг үүсэх магадлал болоод байгаа шүү дээ. Бид бүгд мэдэж байна. Оюутолгойтой холбоотой аргачлал дээрээ зөрүүтэй татварын өр үүссэн, Саус гоби сэндс дээр мөн ялгаа байхгүй ийм татвартай холбоотой маргаанаар хүмүүс ял авч байгаа. Тэгсэн мөртлөө бид энэ дээр олон улсын стандарт нэвтрүүлэх ажил бүрэн хийгдээгүй байна гэдэг. Нөгөө талдаа хөрөнгө оруулагчдыг шоронд суулгаад байдаг, айлгадаг. Тэгэхээр энэ хуулийг ямар хугацаанд гаргавал зөв бэ? Үнэхээр энэ хуулийг баталснаар олон улсын стандарт нь бүрэн хэрэгжиж дуусах нөхцөл бололцоо нь бүрдэх үү гэдэг ийм хоёр дахь асуулт байж байгаа.

Гуравдугаарт нь, би Амаржаргал гишүүний асуусан Мэргэшсэн нягтлан бодогчдын институтийг хассаныг гайхаж байна. Одоо яах юм бэ? Нэг засаг өөрчлөгдөхөөр нэг төрийн бус байгууллага нь Засгийн газартайгаа гэрээ байгуулаад 3.1.13 дээр заасан нь институт болоод явах юм уу? Ардын намыг дагадаг төрийн бус байгууллага, Ардчилсан намыг дагадаг төрийн бус байгууллага гэж гарч ирээд тэр нь хоорондоо үзээд нэг нь ялчихвал тэр нь нөгөө намд нь үйлчлээд явдаг ийм тогтолцоо руу одоо түлхэж байгаа юм уу?

Дэлхийн ихэнх оронд хэрэгжиж явдаг мэргэшсэн нягтлан бодогчдын институтээр нь яагаад явуулж болдоггүй юм бэ? Яагаад өнөөдрийг хүртэл бий болгочихсон төрийн бус байгууллага нь төрийн гүйцэтгэх үүргийг өөр дээрээ аваад хийгээд явж байхад түүнийг нь болиулаад төрийн бус байгууллагуудын хооронд алалцуулах ийм шаардлага байгаа юм бэ? Ний нуугүй хэлэхэд тэд нар чинь нэг нам дагаад л явна шүү дээ. Үүнийг яагаад тодорхой заагаад өгчихөд болохгүй гэж? Ихэнх орны хууль дээр энэ нь хуульчлагдчихсан байж байгаа шүү дээ.

Б.Болор: -Хариулъя.

Б.Болормаа: -Сангийн яамны Нягтлан бодох бүртгэлийн бодлогын газрын ахлах мэргэжилтэн Болормаа байна. Хүрэлбаатар гишүүний асуултад хариулъя. Өмнөх дэд ажлын хэсэгт би өөрөө ажиллаж байсан учраас энэ асуудлыг хариулъя. Өмнөх ажлын хэсэг дээр нэлээдгүй олон саналын зарчмын зөрүүтэй асуудлууд гарсан. Бид нар хоёр асуудлаас бусдыг нь яг тэр ажлын хэсэг дээр гарснаар зассан байгаа. Нэгдүгээрх нь, ерөнхий нягтлан бодогч гэдэг нэр томьёог өмнөх ажлын хэсэг дээр нягтлан бодох бүртгэлийн удирдах ажилтан гэж нэрлэх хэсэг дээр нэлээн маргалдсан.

Хоёрдугаар гол асуудал нь Монголын мэргэшсэн нягтлан бодогчдын институтийг институт гэсэн оноосон нэрээр нь хуульчлах. Эсвэл Засгийн газрын тухай хуулийн 19 дүгээр зүйлийн дагуу тодорхойлох гэсэн ийм хоёр асуудал байсан. Энэ хоёр асуудлаас бусдыг нь бид нар хуульд яг тэр чигээр нь тусгасан. Өмнөх ажлын хэсэг дээр ажилласан концепци яг тэр чигээрээ үргэлжилж байгаа гэж ойлгож болно.

Олон улсын стандартын хэрэглээний хувьд өнөөдрийн байдлаар бүх аж ахуйн нэгж, байгууллагыг нягтлан бодох бүртгэлийн олон улсын стандартыг мөрд гээд одоогийн хуульд хуульчилчихсан байгаа энэ заалт нь жижиг, дунд аж ахуйн нэгжүүдэд хэрэглэхэд хүндрэлтэй байгаа. Яагаад гэвэл тэр стандарт нь өөрөө 3 мянган хуудастай том аж ахуйн нэгжүүдэд зориулагдсан байгаа учраас жижиг дундын хувьд онцлогийг нь илэрхийлсэн тэр стандартыг мөрдүүлэх асуудал нь хуульд тусгагдаагүй. Энэ хуулийн төслөөр бол жижиг, дунд аж ахуйн нэгжүүдэд өөрийнх нь онцлогт тохирсон стандартыг мөрдүүлэхээр орж ирж байгаа.

Хууль, хяналтын байгууллага дээр байгаа эрүү үүссэн асуудлуудын ихэнх нь Татварын хуулийг дагаж мөрдөөгүйтэй холбоотой ямарваа нэгэн тийм асуудал байж магадгүй гэж би хувьдаа бодож байна.

Гуравдугаар асуудал нь, Мэргэшсэн нягтлан бодогчдын институт гэж яагаад нэрлээгүй вэ гэхээр энэ дээр маш их маргаан үүссэн. Үндэсний аудитын газраас ч гэсэн тодорхой саналуудыг бас энэ институтийн нэртэй холбогдуулж оруулж ирж байгаа. Бид юу гэж бодож байгаа вэ гэхээр, ер нь Хүрэлбаатар гишүүний хэлээд байгаа үнэн л дээ. Олон улсын практикт  Мэргэшсэн нягтлан бодогчдын институт гэж тухайн улс орон өөрөө ихэнх нь, нэлээдгүй улс орон хуульчилсан байдаг. Үүний өмнө ч гэсэн бид нар хуулийн төслийг өргөн барихдаа Мэргэшсэн нягтлан бодогчдын институт гэсэн оноосон нэрээр нь оруулж ирсэн. Одоо бол төрийн бус байгууллагуудын хооронд янз бүрийн маргаан гарсантай холбогдуулаад сонгон шалгаруулалтын үндсэн дээр төрийн зарим чиг үүргийг сонгон шалгаруулалтын үндсэн дээр өгөх нь зөв юм гэдэг концепциор хуульд институт гэсэн нэрийг хэрэглэсэн байгаа. Гэхдээ яг өнөөдрийн нөхцөл байдлыг хараад үзвэл Монголын мэргэшсэн нягтлан бодогчдын институтээс өөр институт яг энэ чиг үүргийг гүйцэтгэх санхүүгийн болоод хүн хүчний, тэгээд туршлагын хувьд ч гэсэн өөр институт одоогоор Монголд байхгүй байгаа. Ер нь яг институт гээд ингээд биччихээр магадгүй аль нэг Засгийн газрын үед ямар нэгэн институт гэрээ байгуулах гээд байгаа юм шиг тийм бодол төрж болно гэж би бодож байгаа юм. Өөрөөр хэлбэл, тийм нөхцөл байдал үүсэж магадгүй гэж бодож байна.

Б.Болор: -Хүрэлбаатар гишүүн 1 минут.

Ч.Хүрэлбаатар: - Мэргэшсэн нягтлан бодогчдын институт дээр миний байр суурь бол өөр байна. Нэгэнт тогтчихсон, үнэхээр түүнийг орлуулах байгууллага байхгүй хэмжээндээ болтол өргөжөөд үйл ажиллагаа нь тогтмол болчихсон байгаа бол тэр хуулийнхаа дагуу үүргээ гүйцэтгээд явахад болох байх. Тэгвэл үйлдвэрчний эвлэлийг бас болих хэрэгтэй шүү дээ. Адилхан л хуультай. Ялгаварлаж хандаж болохгүй. Яагаад вэ гэхээр, улс төржсөн хэнээрхэл 2012 оны сонгуулиас хойш хэтэрсэн шүү дээ. Тэгэхээр, аль нэг нам нь ялдаг, бүх институтүүд хөдөлдөг ийм байдал Монголд хэзээ ч тогтвортой байдал авчрахгүй. Тийм учраас  би Мэргэшсэн нягтлан бодогчдын институтээр нь явуулах нь зүйтэй гэдэг бодолтой байна. Та бүгдийн хөдөлмөр байна шүү дээ, Сангийн яамны олон жилийн бодлогын хөдөлмөрийнхөө үр дүнг өөрсдөө ингэж алга болгож болохгүй.

Хоёрдугаарт, хөдөө, орон нутагт байдаг жижигхэн гэр бүлийн компанид жижиг нягтлан бодогчийн институт байх уу?

Б.Болор: -Хариулт авах уу?

-Ажлын хэсгийн 2 номерын микрофон.

Х.Пүрэвсүрэн: -Хүрэлбаатар гишүүний хоёр асуултын сүүлийнхээс нь хариулъя. Жижиг компаниудын хувьд ерөнхий нягтлан бодогч байх шаардлагагүй. 

Эхний асуултын хувьд нэг бол институтийн байгаад байгаа. Өнгөрсөн жил хаврын чуулганаар ороод хэлэлцэх эсэхийг хэлэлцэж байх явцад энэ асуудлыг бас хэд хэдэн гишүүд тавьж байсан. Монголд Хуульчдын холбоо гэдэг нэрээрээ заачихсан ийм төрийн бус байгууллагууд үйл ажиллагаа хуульчлагдаад явж байдаг юм билээ. Та ажлын хэсэгт байсан. Хэлэлцүүлгийн явцад  институтийг нэрээр нь заахад зовлон байсан. Магадгүй бид нарыг бас хардах, ашиг сонирхлын зөрчилтэй гэдэг талаас нь бас нэлээн хараад байсан учраас ямар ч гэсэн оноосон нэрээр нь биш, ерөнхийлөөд институт гэж нэрлэчихье. Түрүүн манай Болормаагийн хэлдгээр хэрвээ яг өнөөдөр энэ хууль батлагдаад явах юм бол энэ үйл ажиллагааг Монголын Мэргэжлийн нягтлан бодогчдын институтээс өөр хийх байгууллага хаашдаа байхгүй гэж л ойлгож явж байгаа. Тэгээд Засгийн газраас өргөн барьсан энэ хууль Их Хурлаар хэлэлцэгдэнэ гээд цаашаа ажлын хэсэг, Байнгын хороо гээд явбал хэлэлцүүлгийн явцад хэрхэн шийдэх нь гишүүдийн өөрсдийн, та нарын эрх гэж ойлгож байгаа.

Б.Болор: -Гишүүд асуулт асууж дууслаа.

Төслүүдтэй холбогдуулан үг хэлэх гишүүд.

-Хүрэлбаатар гишүүнээр тасаллаа.


Амаржаргал гишүүн.

Р.Амаржаргал: -Баярлалаа. Нягтлан бодох бүртгэлийн хуулийг шинэчлээд гаргах гэж байгаа нь сайшаалтай хэрэг. Би хамгийн анхны 1990 оны Нягтлан бодох бүртгэлийн хуулийн төслийг боловсруулж, Даваасамбуу сайд байхад бид нар оруулж, Улсын Их Хурлаар баталж анх удаа энэ ажлыг эхлүүлж байсан юм. Тийм учраас бас бага сага юм гадарлана гэдгийг нэгдүгээрт хэлэх гэсэн юм.

Хоёрдугаарт, энэ асуудлын хүрээн дотор яригдаад байгаа нэг зүйл юу вэ гэхээр тэр нэг институтийн асуудал байгаад байгаа юм. Мэргэшсэн нягтлан бодогчдын институт гэдэг юмыг, ер нь мэргэшсэн нягтлан бодогч гэдэг юмыг анх Монголд ярьж, нэр томьёог нь оруулж ирж үүнийг хэрэгжүүлсэн хүн нь би та нарын өмнө өөрөө сууж байна. Энэ миний өөрийн эхлүүлсэн ажил. Анх Азийн мэргэшсэн нягтлан бодогчдын институтэд Монгол Улсыг элсүүлж байсан юм, энэ институтийг нь байгуулж байсан. Анхны Мэргэжлийн нягтлан бодогчдын холбоо гэдгийг нь байгуулаад анхны хурлыг нь Санхүү, эдийн засгийн дээд сургууль буюу тухайн үедээ Эдийн засгийн коллеж гэж байхад нь тэнд бүх их, дээд сургуулиудын багш нарыг, ажилтнуудыг цуглуулаад, аж ахуйн нэгж, байгууллага, компаниудын захирлуудыг нь, нягтлан бодогч нарыг нь цуглуулаад энэ холбоог нь байгуулж байсан юм. Пүрэвсүрэн ч гэсэн мэдэж байх ёстой. Чи тэр үед байсан.

Энэ гол байгууллагын учир утга нь юу юм бэ гэхээр мэргэшсэн хүмүүсийн мэргэжлийн сайн дурын байгууллага байхгүй юу. Мэргэжлийн сайн дурын байгууллага. Анх үндсэн концепци нь ийм байсан юм. Угаасаа ч дэлхий даяараа ийм байдаг. Гэтэл үүнийг нэг хэсэг хүмүүс явсаар байгаад хувийн өмч болгоод хувийн үйл ажиллагаа явуулдаг юм болгоод, тэгээд захиргааны байгууллагуудын хавсарга болгоод өнөөдөр хүн танихын аргагүй болгочхоод байгаа байхгүй юу. Тэгээд өнөөдөр мэргэжлийн нягтлан бодогчдын үйл ажиллагаатай холбоотой, энэ институтийн үйл ажиллагаатай, сургалттай холбоотой түмэн юм яригдаж байгаа. Бүр нүүр улаймаар юм яригдаж байгаа. Ийм байдалд оруулсан байгаа байхгүй юу.

Сайн дурын байгууллага байх ёстой юмыг төрийн байгууллага болгож хувираад ийм байдалд оруулчхаад явж байгаа нь туйлын гунигтай байгаа юм л даа. Тэгэхээр энэ концепцио би энэ хууль дээрээ хадгалж үлдээсэй гэж бодож байна. Өөрөөр хэлбэл, энэ сайн дурын байгууллага шүү. Нягтлан бодогч нарын сайн дурын байгууллага. Тэр өөрөө өөрсдийгөө зохион байгуулаад явах ёстой юм.

Ер нь манайд сүүлийн үед нэг юм ажиглагдаад байгаа. Хаалтанд хэлье, хулгайн замаар, ар, өврийн хаалгаар гэдэг юм уу, хуульд оруулж ирж нэр томьёо зоож өгөөд, түүнийгээ албажуулж аваад албан байгууллага үүсгэдэг. Нарийн яривал Улаан загалмайн нийгэмлэг ч ялгаа л байхгүй, Үйлдвэрчний эвлэлийн байгууллага ч ялгаа байхгүй иймэрхүү маягаар л орж ирсэн. Өөрсдөө сайн дурынхаа үндсэн дээр ажил төрлөө зохион байгуулаад авч явж чадахгүй болохоороо улсын төсөв рүү ямар нэгэн байдлаар орж ирэх, энд нь ямар нэгэн байдлаар эх үүсвэртэй болох. Тэгээд албан тушаал аваад, нэг тамга аваад тэр дээрээ хаанчлаад сууж байх зорилготой тийм арчаагүй хүмүүсийн үйл ажиллагааг Монгол Улсын Их Хурал мэдэн будилж байж өөгшүүлж байгаа нь харамсалтай байгаа шүү. Ийм юм бол сүүлийн 20-иод жил тасралтгүй явагдаж байна.

Уг нь таслан зогсоох ёстой юм. Тэгээд л хуульд орохоор ийм байгууллага байна, тийм байгууллага байна, ийм институт байна, тийм институт байна гээд л ороод ирдэг. Дараа нь тэр хуулиа бариад ийм институт байх ёстой, тийм институт байх ёстой гээд ингээд яваад байдаг байхгүй юу. Тэгэхээр би энэ дээр ямар байр суурь илэрхийлж байна вэ гэхээр энэ институт бол сайн дурын байгууллага л байх ёстой. Түүнээс, Сангийн яам, Сангийн сайд бусад ямар нэгэн яам, тамгын, төрийн байгууллагуудын дэргэд тэд нарын халхавч дор байдаг, ямар нэгэн байдлаар тэд нарын нэр хаяг зүүсэн байгууллага байвал энэ хууль явахгүй ээ. Ямар ч гэсэн өөрийнхөө зүгээс энэ хуулийг явуулахгүй байхын төлөө бүх арга хэмжээ авна гэдгээ л хэлье.

Б.Болор: -Хүрэлбаатар гишүүн.

Ч.Хүрэлбаатар: -Би хоёр санал хэлье. Эхний санал нь, Оюу толгой компани,  Саус гоби сэндстэй холбоотой үүссэн маргаанууд, дээр нь нийтдээ яг өнөөдрийн байдлаар 11240 аж ахуйн нэгж хууль, хяналтын байгууллагатай холбогдоод шалгагдаж байгаа талаар ярих гэсэн юм.
Эд нар Татварын хуультай холбоотойгоор маргаан үүссэн үү гэвэл үүссэн. Гэхдээ зардалд юуг оруулах юм бэ, үүнийгээ баталсан ямар баримт бичиг гаргаж өгөх юм бэ гэдэгтэй л үндсэндээ холбоотой маргаанууд. Өөрөөр хэлбэл, цаана нь татварын гэж байгаа боловч ний нуугүй хэлбэл нягтлан бодох бүртгэлийн олон улсын стандарттай холбоотой асуудлууд цаана нь яваад байгаа юм. Тийм учраас би үүнийг яриад байгаа юм.

Өнөөгийн эдийн засгийн хямрал, эдийн засгийн идэвхжил алга болчихсон байдал, аж ахуйн нэгжүүд одоогийн төр засагт итгэхгүй байгаагийн гол шалтгаан л энэ шүү дээ. Ийм учраас бид нар энэ дээр бусад оронд олон улсын стандарт нь яаж мөрдөгддөг вэ, түүнийг л Монголд оруулчихъя. Тэгэх юм бол гадаадын хөрөнгө оруулагч ч тэр, манай дотоодын хөрөнгө оруулагч ч тэр янз бүрийн маргаан, будилаан алга болно шүү дээ. Хоёр салаа утгатай зүйл биччихээд, үүнийгээ нотлох баримт чинь хаана байна вэ гээд нөгөө баримтыг нь наадах чинь манай хуулийн дагуу манай шаардлагад нийцэхгүй байна гээд л маргаан үүсгээд тал талдаа асуудал үүсээд байгаа шүү дээ. Тэгэхээр үүнийг цэглэх нь зүйтэй байх гэж бодож байна.

Хоёрдугаарт, 20 жил яваад ирсэн зүйлийг би Монголын амьдрал болсон биз дээ. Үүнийг өөрчлөөд яах юм бэ гэж хэлэх гэж байгаа юм. Яагаад вэ гэхээр, тэр Мэргэшсэн нягтлан бодогчдын институтийг өөрчилье гэж байна. Түүний оронд институт байна гээд энэ хуульд заачихсан байна шүү дээ. Тэгэхээр эрх барьж байгаа хүмүүсийг тойрсон төрийн бус байгууллагууд үүсэж эхэлнэ шүү дээ. Эсвэл аль нэг улс төрийн хүчин дээр нь очиж наалддаг ийм зүйл үүснэ. Надад, одоо байгаа Мэргэшсэн нягтлан бодогчдын институтийг төгс төгөлдөр гээд магтаад байх юм алга. Гэхдээ Монгол Улсын хууль тогтоомжоор яваад 20 жил бий болсон, бэхэжсэн ийм байгууллага. Тийм учраас түүнийг нь тийм амархан өөрчлөх шаардлага ер нь байхгүй байх гэж бодож байгаа юм. Магадгүй тэр байгууллага дотор нэг дарга гарчхаад насаараа суудаг юм байхгүй байх гэж бодож байгаа юм. Төрийн бус байгууллагын даргыг нь өөрчилдөг, тогтолцоо дотор нь Монгол Улсынхаа хуулиараа байж байгаа. Тэгэхээр өнөөдрийг хүртэл бий болчихсон олон улсын стандарт руугаа тэмүүлээд явж байгаа тэр байгууллагуудыг бид нар нэг, хоёр жижиг алдаанаас үндэслээд буруушаагаад байх шаардлага байхгүй байх гэсэн ийм байр суурьтай байгаа.

Гурав дахь хэлэх гэсэн санал бол аж ахуй эрхэлж байгаа аж ахуйн нэгжүүд чинь бүгдээрээ ерөнхий нягтлан бодогчтой байж амжихгүй шүү дээ. Тийм учраас санхүүгийн удирдах ажилтан гэнэ үү, ерөнхий нягтлан бодогч гэж нэр өгнө үү, тодорхой нэр өгч, тодорхой жижиг аж ахуйн нэгжүүд дээр хариуцлага үүрдэг хүнийг нь тодорхой болгож явахгүй бол санхүүгийн бүртгэл, тайлан тооцоогоо гаргаж өгөх гээд үйл ажиллагаа нь бага боловч хуулиар баахан орон тоо авах ёстой гээд заагаад өгчихдөг, түүндээ дарагдаад уначихдаг аж ахуйн нэгжүүд бий болох вий. Хууль гараад аж ахуйн нэгжүүд дээр илүү дарамт болдоггүй байх тал дээр нь анхаарч явах ёстой гэж бодож байгаа. Тэгээд энэ хуулийг хэлэлцээд дэмжээд гаргах нь зүйтэй гэсэн байр суурьтай байна.

Б.Болор: -Гишүүд асуулт асууж, үг хэлж дууслаа.

Нягтлан бодох бүртгэлийн тухай болон Аудитын тухай хуулийн шинэчилсэн найруулга хамт явж байгаа. Ингээд гурван санал хураалт явагдах юм байна.

Эхний санал хураалт.

1.Нягтлан бодох бүртгэлийн тухай хуулийн төслийг хэлэлцэх нь зүйтэй гэсэн санал хураалт явуулъя.

Санал хураалтад 10 гишүүн оролцож, 10 гишүүн дэмжиж, 100 хувиар хэлэлцэх нь зүйтэй гэж дэмжигдлээ.

Дараагийн санал хураалт.

2.Аудитын тухай хуулийн төслийг хэлэлцэх нь зүйтэй гэсэн санал хураалт явуулъя.


Санал хураалтад 10 гишүүн оролцож, 10 гишүүн дэмжиж, 100 хувиар саналаар дэмжигдлээ.

Дараагийн санал.

3.Банкны тухай хуульд өөрчлөлт оруулах тухай, Компанийн тухай хуульд өөрчлөлт оруулах тухай, Даатгалын мэргэжлийн оролцогчийн тухай хуульд өөрчлөлт оруулах тухай, Банк бус санхүүгийн байгууллагын тухай хуульд өөрчлөлт оруулах тухай, Татварын мэргэшсэн зөвлөх үйлчилгээний тухай хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн санал хураалт явуулъя.

Санал хураалт.

Санал хураалтад 10 гишүүн оролцож, 10 гишүүн дэмжлээ.

Байнгын хорооноос гарах санал, дүгнэлтийг Улсын Их Хурлын нэгдсэн хуралдаанд Улсын Их Хурлын гишүүн Хүрэлбаатар танилцуулна.

Нягтлан бодох бүртгэлийн тухай болон Аудитын тухай хуулийн төслийг хэлэлцэх эсэх асуудлыг хэлэлцэж дууслаа.

Дараагийн асуудалдаа оръё.

Хоёр. Тэтгэврийн даатгалын шимтгэлийн нэрийн дансны тухай хуульд нэмэлт оруулах тухай хуулийн төсөл /Засгийн газар 2015.04.10-ны өдөр өргөн мэдүүлсэн, анхны хэлэлцүүлэг, санал, дүгнэлтээ Нийгмийн бодлого, боловсрол, соёл, шинжлэх ухааны байнгын хороонд хүргүүлнэ/.

Хуулийн төслийн танилцуулгыг Хүн амын хөгжил, нийгмийн хамгааллын сайд Эрдэнэ танилцуулна.

С.Эрдэнэ: -Байнгын хорооны дарга, Улсын Их Хурлын эрхэм гишүүд ээ, Төрөөс тэтгэврийн шинэчлэлийн талаар 2020-2021 он хүртэл баримтлах үндсэн чиглэлийг Улсын Их Хурлаас 1999 онд баталж тэтгэврийн даатгалын шимтгэлийн нэрийн дансны тухай хуулийг 1999 оны 7 дугаар сарын 1-ний өдрөөс эхэлж мөрдөж эхэлсэн. Тэтгэврийн даатгалын шимтгэлийн нэрийн дансны тухай хуулийн дагуу 2015 онд эмэгтэй 55 нас хүрсэн, даатгал төлөгчдийн тэтгэвэр тогтоолгох эрх үүсэж 15 мянга гаруй даатгуулагч одоо эрх нь үүсээд байна. Эдгээр иргэдийн дийлэнх нь буюу 75 орчим хувь нь 1960 оноос өмнө төрсөн даатгуулагчийн тэтгэврээс харьцангуй бага тэтгэвэр тогтоолгох нөхцөл байдал үүсээд байгаа юм.

Иймд Төрөөс тэтгэврийн шинэчлэлийн талаар 2021 он хүртэл баримтлах үндсэн чиглэлийн 23-т нэрийн данс нээж түүгээр тэтгэвэрт гарах хүний тэтгэвэр болон хуучин тогтолцоогоор тэтгэвэрт гарах хүний тэтгэврийн хэмжээг тэнцвэртэй барих зарчим баримтлах бөгөөд үүнтэй холбогдуулан холбогдох хуульд тухайн үед нь өөрчлөлт оруулна гэж заасныг үндэслэн Монгол Улсын нийт ахмад настанд тэгш хандаж төсвийн шимтгэлийн хэмжээтэй уялдаатай, амьжиргааг хангахуйц хэмжээний тэтгэвэр авах ижил бололцоогоор хангах нь зүйтэй гэж үзэж Тэтгэврийн даатгалын шимтгэлийн нэрийн дансны тухай хуульд нэмэлт, өөрчлөлт оруулах тухай хуулийн төслийг боловсруулан та бүхнээр хэлэлцүүлж байна.


Хуулийн төсөлд өндөр насны тэтгэврийг тэтгэврийн даатгалын шимтгэлийн нэрийн дансны тухай хуульд зааснаар, эсхүл Нийгмийн даатгалын сангаас олгодог тэтгэвэр, тэтгэмжийн тухай хуульд заасны аль нэг таатай нөхцөлөөр тогтоолгох сонголт хийх эрхтэй байхаар тусгасан болно.


Хуулийн төсөл батлагдсанаар нийгэм, эдийн засагт сөрөг үр дагавар гарахгүй бөгөөд 1960 оны 1 дүгээр сарын 1-ний өдөр, түүнээс хойш төрсөн даатгагчийн өндөр насны тэтгэврийн хэмжээ буурахаас сэргийлж, ахмад настны нийгмийн баталгааг хангах, тэдний амьдралын чанарыг сайжруулахад эерэг үр дагавар бий болно.


Эрхэм гишүүд ээ, хуулийн төслийг хэлэлцэн дэмжиж өгөхийг та бүхнээс хүсье. Анхаарал тавьсанд баярлалаа.


Б.Болор: -Эрдэнэ сайдад баярлалаа.


Танилцуулгатай холбогдуулан асуулт асуух гишүүд.


-Хүрэлбаатар гишүүнээр тасаллаа.


Ч.Хүрэлбаатар: -Эрдэнэ сайдаас Их Хурлын чуулган дээр асууж байсан асуултаа л асууя. Нэрийн данснаас олгохоор өмнө нь тогтолцоогоор олгож байсан төвшнөөс доошоо орчхож байгаа хүмүүсийнх байгаа. Нэрийн дансаар олгохоор хуучин тогтолцоогоор олгож байснаас илүү татвар авах энэ нөхцөл байгаа шүү дээ. Тэгэхээр сонголт гэдэг зүйл хийхгүйгээр зүгээр шууд, хэрвээ нэрийн данснаас авах байдлаар явахад дунджаасаа доошоо орчихвол тэр хүмүүсийнхийг хуучин тогтолцооны төвшинд нь хүргэж олгоно гэдэг энэ хуулийн заалтыг шууд хийгээд өгчихвөл яасан юм бэ? Би сонголт хийхээр юунаас нь болгоомжлоод байна вэ гэхээр, сонголт гэдэг үг нь их гоё л доо. Гэхдээ, нөгөө хүмүүсийн зарим нь мэднэ, мэдэхгүй явж байгаад орхигдчихдог. 

Төсөв нь улсын төсөв дээр суугаад батлагдчихдаг, хүн очихоор хөрөнгө мөнгө нь хүрэлцэхгүй болохоор “уучлаарай, та сонголтоо хийгээгүй байсан учраас” гээд хуучнаар нь өгөөд хүн хэлмэгдчих вий л гэсэн ийм байр сууринаас хандаад байгаа юм. Тийм учраас янз бүрийн сонголт хийхгүйгээр, шууд хуучин тогтолцоогоор авсан төвшнөөс доошоо байвал түүнийг нь хуучин тогтолцоонд нь хүргэж өгнө. Мэдээж, илүү авч байгаа хүн доошоо буулгаж авна гэж хэлэхгүй байлгүй дээ. Тэгвэл тэр нэрийн дансны гэдэг тэр хуулиараа хэрэгжээд явахаар хийчихвэл илүү энгийн, ойлгомжтой, олон янз бүрийн үйлдэл байхгүй, захиргааны олон зардал байхгүй болчих юм биш үү гэдгийг хэлж байгаа юм. Магадгүй, нэг сонголттой гээд хийчихвэл та бүгдээс ямар анхан шатны баримт бүрдүүлэх вэ гэхээр Хүрэлбаатар гэдэг хүн сонгосон юм бол сонгосноо баталж хийсэн гарын үсэг аваад ир гэдэг. Хувь хүн дээр нь гарын үсэг зурах, нөгөө тэтгэвэр олгож байгаа байгууллага дээр нь илүү цаасны ажил бүрдэх ийм хүндрэл үүсэх юм биш үү. Шууд ингээд хуульчлаад үг, үсгээр нь заачихвал энгийн юм биш үү гэдэг ийм саналыг хэлээд байгаа юм. Энэ дээр таны байр суурь ямар байна вэ?


Б.Болор: -Эрдэнэ сайд.


С.Эрдэнэ: -Хүрэлбаатар гишүүний асуултад хариулъя. Таны хэлээд байгаа хувилбар чинь өөрөө сонголтын нэг хэлбэр л дээ. Нэг үгээр хэлбэл, хуучин хэмжээндээ хүрэхгүй бол хүргээд өгнө, эсвэл илүү бол илүүгээр нь өгнө гэдэг чинь сонголтын л хэлбэр шүү дээ. Энэ дээр нэг юман дээр Хүрлээ гишүүнийг ойлгооч гэж хэлээд байгаа юм. Чуулган дээр бас танд хэлж байсан. Энэ бол түр хэрэглэгдэх ийм зохицуулалтын хууль байгаа. Бид нар цаашдаа Төрөөс тэтгэврийн шинэчлэлийн талаар баримтлах бодлогоо батлаад, түүний дагуу тэтгэврийнхээ даатгалын хуульд өөрчлөлт хийгээд ингээд явах тохиолдолд таны хэлснээр энэ зохицуулалтаа нэг мөсөн хийгээд явах боломж байгаа.


Одоо бид нар өнөөдөр асуудал үүсчихээд байгаа учраас 2015 оноос 15 мянган эмэгтэй даатгуулагчийн эрх үүсчихээд, одоо тэтгэвэр бодох гэхээр хуулийн зохицуулалт нь байхгүй учраас ингээд тулчхаад байгаа юм. Тэгэхээр үүнийг өнөөдөр манай гишүүд бас ойлгож энэ асуудлыг дэмжиж шийдэж өгөөч ээ. Дараагийн Тэтгэврийн шинэчлэлийн талаар төрөөс баримтлах бодлогын хэлэлцүүлэг дээр, дараагийн хууль дээр таны энэ саналыг тусгаад явах боломжтой гэж ингэж л хэлмээр байна.


Б.Болор: -Гишүүд асуулт асууж дууслаа.


Төсөлтэй холбогдуулан үг хэлэх гишүүд байна уу?


-Хүрэлбаатар гишүүнээр тасаллаа.


Дэмбэрэл гишүүн.


Д.Дэмбэрэл: -Энэ орж ирсэн хувилбар нь нэг мөр, аль нэгийг нь сонгоод ав гэх нь хялбарчилсан утгаар ч гэсэн зүгээр юм уу гэж бодож байгаа юм. Түүнээс, энэ дээр хэд хэдэн хувилбар бас байгаад байгаа юм. Жишээ нь, нэрийн дансаараа өнөөгийн авч байгаа тэтгэвэрт хүрч чадахгүй байгаа хүмүүсийн зөрүүг нь олгоно ч гэдэг юм уу, аль эсвэл сая Хүрэлбаатар гишүүний хэлж байгаа мэтийн ийм саналууд байгаад байгаа юм. Тэгээд үүнийг одоохондоо сонголтыг хийгээд л цаашаа явж байгаа. Харин цаашдаа хэрхэх вэ гэдгээ шийдмээр байгаа юм л даа. Ерөөсөө одоогийн энэ сонголт хийхэд тодорхой асуудлыг хариулах гээд байгаа юм. Энэ бол нэрийн данс өөрөө цаашдаа явах уу, үгүй юу гэдгийг одоогийн энэ сонголт шийдэж өгөхөөр байна гэж би тэгж харж байгаа юм. Тэртэй тэргүй одоогийн сонголтоор явж байгаа, дээр нь одоогийн нэрийн дансаар орж байгаа хүмүүсийн олонх нь одоогийн тогтолцоогоо сонгоод явчихвал яваандаа нэрийн дансаа яах вэ гэдгээ шийдэх хувилбар руу явах нь зүйтэй юм биш үү гэж би тэгж бодоод байгаа юм.


Хоёрдугаарт, миний хэлэх гэсэн зүйл бол, нэрийн дансны энэ хувилбар бол нийгмийн даатгалын бодлогын баримт бичигт ямар нэгэн нөлөө байна уу, үгүй юу? Энэ хамт явах юм уу, үгүй юм уу? 


Хамтруулаад яваад байна биз дээ? Уг нь эхлээд бодлогын баримт бичиг нь гараад, тэр дотор энэ асуудлыг шийдэж чадахгүй ингээд нэрийн данс гээд ийм холимог байдал цаашаа явах уу, аль нэгийг нь шийдэх үү гэдэг сонголт яваандаа хийгдэх үү, үгүй юу? Хэрэв яваандаа энэ хоёрын аль нэгийг, яам нь энэ хоёрын аль нэгийг Улсын Их Хурал шийд гэсэн байдлаар бодлогын баримт бичгээ явуулчих гээд байна уу, харзнасан байдлаар, сая Эрдэнэ гишүүн түр гэчихлээ. Түр байдлаар явах юм уу гэдэг асуудал л үүний гол гогцоо нь байгаа юм. Гэхдээ сонголтоо хийх нь 15 мянган хүний сонголт цаашаа, 70 хувь нь хуучин тогтолцоог сонгоё гэсэн чиглэлтэй явж байгаа юм байна гэж эртээдийн хариултаас би үзсэн л дээ. Тэгээд хамтатгаад явуулах уу, бодлогын баримт бичгээр энэ асуудлыг шийдэх үү, үгүй юу?


Б.Болор: -Хүрэлбаатар гишүүн.


Ч.Хүрэлбаатар: -Миний хувьд тэр сонголтыг хийчихсэн нь дээр гэж бодоод байгаа юм. Яагаад гэвэл хүн “би энэ хоёрын нэгийг сонгож байна” гэдгээ хэлнэ, түүнийг нь баталгаажуулна, гарын үсэг зурна. Илүү л ажил байхгүй юу. Тэгээд тэр хүн тэтгэврээ авахад нь л дансанд нь хуучин тогтолцоогоор авсан хэмжээнд нь нэмэгдээд орчихвол амар байхгүй юу. Заавал хүн гүйлгэж, өрөө үүдэндээ суулгаж гуйлгаж байх тийм дур байгаад байдаг юм уу. Шаардлагагүй шүү дээ. Цаад хүмүүсээ бодох хэрэгтэй шүү дээ. Дансанд нь тэтгэвэр нь буулаа, хуучин хэвээрээ буучихна. Заавал гуйлгах ёстой юм уу? Алийг нь сонгох вэ? Хүн мэдээж илүүг нь л сонгоно шүү дээ. Тэгж хүнд суртал гаргаж, өөрсдийнхөө хойноос хүн гүйлгэх шаардлагагүй биз дээ. Тэгэхээр одоо энэ дээр төр сонголтоо шууд хийж өгөх ёстой.


Яг үнэнээ хэлэхэд би бага тэтгэвэр авна гэж сонгодог хүн олдохгүй дээ. Тийм учраас хамгийн энгийн хэлбэрээр хүмүүст чирэгдэл багатай байхаар бид нар тэр хувилбараа сонгож хийх ёстой шүү дээ. Тэгэхээр би энэ оруулж ирж байгаа санал дээр өөрчлөлт оруулж тэр сонголтыг нь түр ч гэсэн хугацаагаар шууд эндээс хийгээд өгчих нь зүйтэй гэж бодож байгаа юм. Дараа нь хуулиа яахыг бодлогоо гарсны дараа ярина биз. Хамгийн гол нь одоо бол сонголтыг төр өөрөө хийгээд өгөх нь зөв зүйтэй гэсэн ийм саналтай байна.


Б.Болор: -Гишүүд үг хэлж дууслаа.


Тэтгэврийн даатгалын шимтгэлийн нэрийн дансны тухай хуульд нэмэлт оруулах тухай хуулийн төслийн анхны хэлэлцүүлэг хийсэн талаар Байнгын хорооны санал, дүгнэлт гарна. Санал, дүгнэлтийг Нийгмийн бодлого, боловсрол, соёл, шинжлэх ухааны байнгын хороонд хүргүүлж Улсын Их Хурлын гишүүн Батцогт танилцуулна.


Тэтгэврийн даатгалын шимтгэлийн нэрийн дансны тухай хуульд нэмэлт оруулах тухай хуулийн төслийн анхны хэлэлцүүлгийг хэлэлцэж дууслаа.


Дараагийн асуудалд оръё.


Гурав. Ойн тухай хуульд нэмэлт, өөрчлөлт оруулах тухай хуулийн төсөл, холбогдох бусад хуулийн төслүүд, анхны хэлэлцүүлэг. Санал, дүгнэлтээ Байгаль орчин, хүнс, хөдөө аж ахуйн байнгын хороонд хүргүүлнэ.


Хуулийн төслийн талаарх танилцуулгыг Байгаль орчин, ногоон хөгжил, аялал жуулчлалын сайд Оюунхорол танилцуулна.


Оюунхорол сайд.


Д.Оюунхорол:  -Байнгын хорооны дарга, Улсын Их Хурлын эрхэм гишүүд ээ, Ойн тухай хуульд нэмэлт, өөрчлөлт оруулах тухай хуулийн төслийн талаар Улсын Их Хурлын Төсвийн байнгын хороонд хэлэлцүүлэх асуудлыг танилцуулъя.


Мэргэжлийн хяналтын ерөнхий газраас ирүүлсэн мэдээллээс үзэхэд сүүлийн 10 жилийн байдлаар жилд дунджаар 13,1 сая төгрөгийг хууль бусаар мод бэлтгэж хураалгасан мод, модон материалыг тээвэрлэхэд ашигласан тээврийн болон өөрөө явагч хэрэгсэл, техник, тоног төхөөрөмжийг борлуулсны орлогоос орсон 182,5 сая төгрөг, хууль бусаар бэлтгэж хураалгасан мод, модон материал худалдан борлуулснаас орох орлогоос 151,3 сая төгрөгийг иргэн, аж ахуйн нэгж, байгууллагаас ойн санд учруулсан хохирлын нөхөн төлбөрийн орлогоос тус тус орсон байна. 

Одоогийн байдлаар хууль бусаар бэлтгэж хураалгасан мод, модон материалыг тээвэрлэхэд ашигласан тээврийн болон өөрөө явагч хэрэгсэл, техник, тоног төхөөрөмжийг борлуулснаас орох орлого, хууль бусаар бэлтгэж хураалгасан мод, модон материалыг худалдан борлуулснаас орох орлого, иргэн, аж ахуйн нэгж, байгууллагаас ойн санд учруулсан хохирлын нөхөн төлбөрийн орлого зэрэг нь орон нутгийн төсөвт хуримтлагдаж байгаа билээ.


Хууль батлагдсанаар дээрх орлогууд байгаль хамгаалах санд төвлөрч, хууль бус мод бэлтгэлийн талаар үнэн бодит мэдээллийг холбогдох байгууллага, албан тушаалтанд өгсөн, зөрчлийг илрүүлэхэд бодитой туслалцаа үзүүлсэн иргэн, эрх бүхий албан тушаалтныг урамшуулахад, мөн байгаль хамгаалах журмын эсрэг гэмт хэрэг мөрдөхөд шаардлагатай үнэлгээ, шинжилгээ, шинжээчийн болон лабораторийн зардлыг эргэн төлөгдөх нөхцөлтэйгөөр санхүүжүүлэхэд зарцуулагдах юм.


Хууль бусаар бэлтгэж хураалгасан гуалин, шургааг, дүнз, зүсмэл материал, түлээ зэрэг мод, модон материал болон түүнийг бэлтгэж тээвэрлэхэд ашигласан тээврийн болон өөрөө явагч хэрэгсэл, техник, тоног төхөөрөмжийг борлуулсны орлогын 70 хувьтай тэнцэх хэмжээний мөнгөн урамшууллын тухай зөрчлийн талаар мэдээлсэн иргэн, илрүүлсэн холбогдох эрх бүхий албан тушаалтанд олгох хэмжээ нь хууль бусаар бэлтгэсэн мод, модон материалын хэмжээ, ашигласан техник, тоног төхөөрөмжийн төрөл, зах зээлийн үнэлгээ зэргээс шалтгаалан харилцан адилгүй байгаа юм. Нэг хүн ойролцоогоор 0,2-11,6 сая төгрөгийн урамшуулал авна гэсэн урьдчилсан тооцоо гарч байгаа юм. 


Төсвийн тухай хуулийн 6.2.5-д заасны дагуу Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төсөл, Ойн хуульд нэмэлт, өөрчлөлт оруулах тухай хуулийн төсөл, Байгаль хамгаалах хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналыг дэмжих боломжтой гэж үзэж байна. Ингээд дэмжиж өгөхийг хүсэж байна.


Б.Болор: -Оюунхорол сайдад баярлалаа.


Ажлын хэсгийг танилцуулъя. Байгаль орчин, ногоон хөгжил, аялал жуулчлалын сайд Оюунхорол, Байгаль орчин, ногоон хөгжил, аялал жуулчлалын яамны Хяналт-шинжилгээ, үнэлгээ, дотоод аудитын газрын дарга Даваасамба, мөн яамны харьяа Байгаль хамгаалах сангийн захирал Батжаргал, мөн яамны Ойн бодлого зохицуулалтын газрын ахлах мэргэжилтэн Отгонсүрэн, Цагдаагийн ерөнхий газрын Байгаль хамгаалах журмын эсрэг гэмт хэрэгтэй тэмцэх хэлтсийн дарга, цагдаагийн дэд хурандаа Буянтүмэн, Цагдаагийн ерөнхий газрын Зохион байгуулалттай гэмт хэрэгтэй тэмцэх газрын Байгаль хамгаалах журмын эсрэг гэмт хэрэгтэй тэмцэх тасгийн дарга цагдаагийн дэд хурандаа Цогтбаатар, Хууль бус мод бэлтгэлтэй тэмцэх, зохицуулах зөвлөлийн дарга Дашзэвэг гэсэн ийм ажлын хэсэг байна.


Танилцуулгатай холбогдуулан асуулт асуух гишүүн нэрсээ өгье.


-Асуулттай гишүүд алга байна.


Төсөлтэй холбогдуулан үг хэлэх гишүүн байна уу?


-Алга байна.


Хуулийн төслийн талаар зарчмын зөрүүтэй саналууд байгаа. Гол нь орон нутгийн төсөвт 100 орчим сая төгрөгийн өөрчлөлт гарах гээд байгаа учраас энэ хуулийг 2016 оны 1 дүгээр сарын 1-ээс хэрэгжих хугацааг нь ингэж тавихгүй бол болохгүй юм билээ.


Ингээд зарчмын зөрүүтэй саналын томьёоллоор санал хураалт явуулъя.


1.Төслийн 12 дугаар зүйлийн 12.1.4-12.1.6 дахь заалт, мөн зүйлийн 12.2.9, 12.2.10 дахь заалтыг 2016 оны 1 дүгээр сарын 1-ний өдрөөс мөрдөх гэж өөрчлөх.


Санал хураалт.


Санал хураалтад 10 гишүүн оролцож, 10 гишүүн дэмжиж, 100 хувийн саналаар дэмжигдлээ.


Дараагийн санал хураалт.


Ойн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол.


Төслийн 39 дүгээр зүйлийн 39.3 дахь хэсгийг 2016 оны 1 дүгээр сарын 1-ний өдрөөс мөрдөх.


Санал хураалт.


Санал хураалтад 10 гишүүн оролцож, 10 гишүүн дэмжлээ.


Дараагийн санал хураалт.


Байгаль орчныг хамгаалах тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол.


Төслийн 54 дүгээр зүйлийн 54.8-54.11 дэх хэсгийг 2016 оны 1 дүгээр сарын 1-ний өдрөөс мөрдөх.


Санал хураалт.


Санал хураалтад 10 гишүүн оролцож, 10 гишүүн дэмжлээ.


Бас нэг зарчмын зөрүүтэй саналын томьёолол Сумъяабазар гишүүнээс орж ирсэн байгаа.


Сумъяабазар гишүүний саналаар хуулийн төслийн 5 дугаар зүйлийг хасах гэсэн ийм санал байна. Энэ төсөвтэй хир холбоотой юм бэ. Сумъяабазар гишүүн энэ саналаа тайлбарлачих уу?


Д.Сумъяабазар: -Баярлалаа. Зарчмын зөрүүтэй санал дээр ялангуяа байгаль хамгаалах чиглэлээр, мөн зарим мод бэлтгэх чиглэлээр  жишээ нь, Цайз захаас ойн хээрийн бүсээс ялангуяа манай хүмүүс нэлээн өндөр үнээр авч хашаа байшин, саравчны мод гаргах ийм боломжийг бүрдүүлдэг. Тэгэхээр Ойн тухай хуулийн 32 дугаар зүйлийн 32.5 дахь хэсгийг хүчингүй болгохын оронд Засгийн газрын тогтоол гаргаад онцгой үед хэрэглэх түлшний модны нөөцийг бүрдүүлэх ийм боломж бүрдэнэ гэдэг ийм байдлаар оруулж байгаа юм.


Б.Болор: -Оюунхорол сайд.


Д.Оюунхорол: -Бэлтгэж ашиглаж байгаа модны хэмжээг тогтоох тухай 32 дугаар зүйлд зааснаар ойн сангүй болон ой ашиглах нөөцгүй аймгуудын өрх, аж ахуйн нэгж, байгууллагын түлшний модны хэрэгцээг төвлөрсөн журмаар хангах бөгөөд түлшний модны хөнгөлөлтийн хувь хэмжээг Засгийн газар тогтооно гэж оруулж ирж байгаа юм. Үүнийг та бүр байхгүй болгоё гэхээр, ойн сангүй болон ой ашиглах нөөцгүй ийм говийн бүсийн олон аймаг, орон нутгууд бас байгаа. Тийм учраас энэ бол модоо тайруулахгүй, тасдуулахгүй гээд иргэд хоорондын зөрчил, маргаан бас их үүсдэг. Байгаль хамгаалагчдын дунд зөрчил их үүсдэг. Тийм учраас үүнийг Засгийн газраас модны хөнгөлөлтийнх нь хувь хэмжээг тогтоогоод зааж өгөх зайлшгүй шаардлагатай гэж үзэж энэ төслийг манайх оруулж ирж байгаа юм. Энэ бол орхигдсон санал байсан гэж үзэж байгаа юм. Тийм учраас хасчихвал өөрөөр хэлбэл, ийм зохицуулалтгүй болно л гэсэн г.


Б.Болор: -Сумъяабазар гишүүн ээ, энэ саналаа Байгаль орчин, хүнс, хөдөө аж ахуйн байнгын хороон дээр хураалгавал яасан юм бэ?


Д.Оюунхорол:  -Тийм байх аа. Энэ төсвийн асуудал бас биш.


Д.Сумъяабазар: -Ойлголоо.


Б.Болор: -Зарчмын зөрүүтэй саналуудаар санал хурааж дууссан.


Ойн тухай хуульд нэмэлт, өөрчлөлт оруулах тухай болон холбогдох бусад хуулийн төслийн анхны хэлэлцүүлэг хийсэн талаарх Байнгын хорооны санал, дүгнэлт гарна. Санал, дүгнэлтийг Байгаль орчин, хүнс, хөдөө аж ахуйн байнгын хороонд хүргүүлж, Улсын Их Хурлын гишүүн Эрдэнэчимэг танилцуулна.


Ойн тухай хуульд нэмэлт, өөрчлөлт оруулах тухай болон холбогдох бусад хуулийн төслүүдийн анхны хэлэлцүүлгийг хэлэлцэж дууслаа.


Дараагийн асуудалд оръё.


Дөрөв. Төсвийн тухай хуульд нэмэлт, өөрчлөлт оруулах тухай, Хүний хөгжил сангийн тухай хуульд өөрчлөлт оруулах тухай хуулийн төслүүд, анхны хэлэлцүүлэг.

Ажлын хэсгийг танилцуулъя. Төсвийн бодлого, төлөвлөлтийн газрын дарга Ганбат, Төсвийн орлогын хэлтсийн дарга Батбаяр, Сангийн яамны Төсвийн бодлого, төлөвлөлтийн газрын Орон нутгийн хөгжлийн нэгдсэн сангийн хэлтсийн дарга Батгэрэл.


-Хүрэлбаатар гишүүн.


Ч.Хүрэлбаатар: -Төсвийн тогтвортой байдлын тухай хууль, Төсвийн тухай хуульд өөрчлөлт оруулах гэж байгаа учраас Монгол Улсын өр, зээл, эдийн засгийн нөхцөл байдлын талаар Сангийн сайдаас тодорхой мэдээлэл авч байж хэлэлцэхгүй бол болохгүй байх аа. Тийм учраас энэ асуудлыг түр хойшлуулъя гэдэг зарчмын санал гаргаж байна.


Б.Болор: -Энэ асуудлыг хойшлуулъя гэсэн санал Сангийн сайд болон дэд сайд, Төрийн нарийн бичгийн дарга нарыг нь ирэхээр хэлэлцье гэсэн саналыг Хүрэлбаатар гишүүн гаргалаа. Энэ саналыг дэмжье гэсэн санал хураая.


Хүрэлбаатар гишүүний гаргасан горимын санал дэмжигдлээ.


10 гишүүн оролцож, 7 гишүүн дэмжиж, 3 гишүүн татгалзлаа.


Энэ асуудал болон үүний дараагийн асуудал, Төсвийн тогтвортой байдлын тухай хуульд нэмэлт оруулах тухай хуулийг хойшлуулахыг хамт гэж ойлгосон. Энэ хоёр асуудал хойшиллоо.


Дараагийн асуудалдаа оръё.


Тав. Нийслэл хотын албан татварын тухай хуулийн төсөл, анхны хэлэлцүүлэг.

Энэ хууль дээр ажлын хэсэг нэлээн ажилласан байгаа. Ажлын хэсгийг Улсын Их Хурлын гишүүн Ганхуяг ахалж ажилласан. Ингээд ажлын хэсгийн санал, дүгнэлтийг Ганхуяг гишүүн танилцуулна.


Д.Ганхуяг: -Улсын Их Хурлын Төсвийн байнгын хорооны дарга, Улсын Их Хурлын гишүүд ээ, Нийслэлийн албан татварын тухай болон хөрөнгийн албан татварын тухай хуулийн төслүүдийг 2014 оны 12 дугаар сарын 30-нд Улсын Их Хуралд Төсвийн тодотголын хуультай хамт өргөн мэдүүлсэн. Тэгээд ажлын хэсэг гарч ажиллалаа. Ажлын хэсэгт Улсын Их Хуралд бүлэгтэй Ардчилсан нам, Монгол Ардын Нам, Шударга ёс-эвслийн гишүүд орж ажиллалаа. 

Ажлын хэсэг бол ерөнхийдөө зарчмын хувьд байр суурь нь нэгтгэгдсэн байгаа. Ингээд  Нийслэлийн албан татварын тухай болон хөрөнгийн албан татварын тухай хуулийн төслийн талаар товчхон мэдээлэл хийчихье.


Маш товчхон хэлэхэд, нийслэлийн татварын тухайд бол бүх төрлийн үйлчилгээ, ажил, бараанаас биш хоёр төрлийн бараа, дөрвөн төрлийн үйлчилгээнээс тухайн аж ахуйн нэгжээс худалдан авалт хийсэн иргэд 0-1 хувийн татвар төлье гэж. Тэгээд энэ татварыг нийслэлийн иргэдийн ая тухтай амьдрах нөхцөлийг сайжруулах дэд бүтэц зэрэгт зарцуулах нь зүйтэй юм гэдэг байдлаар санал нэгдлээ. Бүх төрлийн согтууруулах ундааны жижиглэнгийн худалдаа, бүх төрлийн тамхины жижиглэнгийн худалдаа, зочид буудлын үйлчилгээ, амралтын газрын үйлчилгээ, рестораны үйлчилгээ, баарны үйлчилгээ гэсэн ийм байдлаар ажлын хэсэг анхны хэлэлцүүлэгт энэ төслийг бэлтгэлээ гэж хэлэх байна.


Хөрөнгийн албан татварын тухай хуулийн талаар. Засгийн газраас өргөн барьсан хуулийн төсөлд татварын хувь хэмжээг Улсын Их Хурлын ажлын хэсэг нийтэд нь нэлээн багасгалаа. Малын тоо толгойд оногдуулах татварын тухайд хонин толгойд шилжүүлэх, хонь 1, үхэр 3 хоньтой, адуу 5 хоньтой, тэмээ 1 хоньтой, ямаа 2 хоньтой шилжүүлэхээр байх. Татварын хувь хэмжээг 50 төгрөгөөс 500 төгрөгийн хооронд байх нь зүйтэй юм байна гэж ингэж үзлээ. Малчин өрхийн гишүүн тус бүрд ноогдох 50 хүртэлх хонин толгойг бас татвараас чөлөөлье. Малчин өрхийн хоёр хүртэл хүүг татвараас чөлөөлөх нь зүйтэй гэж ингэж үзлээ.


Үл хөдлөх хөрөнгийн албан татварын тухайд Монгол Улсын хүн амын өрхөд ноогдох 2 хүртэлх орон сууцыг татвараас чөлөөлье. Үл хөдлөх хөрөнгийг дотор нь үл хөдлөх хөрөнгийн, орон сууцны гэж хоёр ангилъя. Засгийн газраас 0,6-3 хувийн гэж өргөн барьсан. Ажлын хэсэг бол үл хөдлөх хөрөнгө дээрээ хуучнаараа 0,6-1 хувийн, орон сууцны тухайд 0-0,2 хувийн. Гэхдээ гурав дахь орон сууцаас авах нь зүйтэй гэж үзлээ. Тэгээд малын хөлийн тухайд бол орлогыг нь сумын иргэдийн саналыг нь үндэслээд худаг ус гаргах, бэлчээр ашиглалт, малын эрүүл мэнд, үүлдэр угсааг сайжруулахад зарцуулах нь зүйтэй юм гэж үзлээ.


Улсын Их Хурлын эрхэм гишүүд ээ, ажлын хэсгээс бэлтгэсэн зарчмын зөрүүтэй саналыг хэлэлцэн шийдвэрлэж өгөхийг хүсье.


Б.Болор: -Ганхуяг гишүүнд баярлалаа. Сая та хоёр хуулиа давхар танилцуулчихлаа. Гишүүд бас хоёулангаас нь давхар асуулт асуугаад явчих нь зүйтэй байх.


Нийслэл хотын албан татварын тухай хуулийн төсөл, Хөрөнгийн албан татварын тухай болон холбогдох бусад хуулийн төслүүдтэй холбогдуулж ажлын хэсгээс асуулт асуух гишүүд нэрсээ өгье.


-Хүрэлбаатар гишүүнээр тасаллаа.


Хүрэлбаатар гишүүн.


Ч.Хүрэлбаатар: -Өнгөрсөн 5 дахь өдөр үдээс хойш Ерөнхий сайд Улсын Их Хурлын чуулган дээр татварын талаар мэдээлэл хийхдээ Монголын нийгэмд хандаж нэг зүйл амлачихсан шүү дээ. “Би ерөнхий сайд байхдаа нэг ширхэг татвар нэмэхгүй” гээд ороод ирсэн. Тэгээд доог хийж, тоглоом хийж тохуурхаж байгаа юм шиг бид нар өнөөдөр татвар нэмэх гээд одоо сууж байна шүү дээ. Нийслэл хотын албан татвар гээд, хурааж авч чадахааргүй жижиглэнгийн худалдаан дээрээс архи, тамхины татвар авна гэж байна. Энэ авч чадахгүй шүү дээ.


Хоёрдугаарт, бууны албан татвараа нэмье, машинаас авдаг татваруудаа нэмье, малын хөлийн татварыг нэмж авъя гэдэг ийм зүйлүүд ороод ирж байна шүү дээ. Ерөнхий сайд өөрөө “би Ерөнхий сайд байхад нэг ширхэг ч татвар нэмэхгүй” гэж хэлчхээд байхад, дээр нь эдийн засгийн байдал хүндрэлтэй, хямралд орчихсон ард иргэдийн амьжиргаа өдрөөс өдөрт муудаж байхад ард иргэдээс авах татвараа нэмнэ гээд оруулаад бид нар үүнийг хэлэлцэж болж байгаа юм уу?


Би бол үүнийг хойшлуулах ёстой гэж үзэж байна. Ерөнхий сайдтай үүнийгээ ярих ёстой. Тэгж байж хийхгүй бол Ерөнхий сайд нь телевизээр баахан юм ярьдаг, яг түүний эсрэг юмыг нь Их Хурал хийдэг байж болохгүй шүү дээ. Ерөнхий сайд татвар нэмэхгүй гэж хэлээд ажлын гурван хоног өнгөрөөгүй, хагас, бүтэн сайныг оруулаад үзвэл таван өдөр л өнгөрч байна. Гэтэл бид нар нэжгээд татвар нэмэхээр оруулаад ирж байна шүү дээ. Нийслэлийн архи, тамхинаас авах юм байна, зочид буудлаас нь авах юм байна, амралтын газар, ресторан, баараас татвар авах юм байна.


Ерөнхий сайдынхаа төвшинд татвар нэмэхгүй гэж хэлээд маргааш нь, гурав хоногийн дараа Их Хурал дээр, тэр тусмаа Төсвийн байнгын хороон дээр ийм асуудал ярьж байгааг би туйлын хариуцлагагүй зүйл болов уу гэж бодож байна. Тэр өдөр бизнес эрхлэгчид тайвширсан байх. Юу ч гэсэн татвар нэмэхгүй юм байна гээд тайвширч байтал одоо бид нар баахан татвар нэмнэ гээд орж ирж байна шүү дээ. Ер нь ингэж болохгүй биз дээ? Үнэхээр нэмэх шаардлага байгаад байгаа юм уу? Төлөгдөхгүй шүү дээ, энэ хүмүүс чинь төлөхгүй. Энэ татвараар мөнгө орж ирэхгүй. Тийм учраас хэдүүлээ ядахдаа тус болдоггүй юм гэхэд гай болохгүй сууцгаая л даа. Энэ хуулиа одоо татаад авчихвал яасан юм бэ? Хэлэлцүүлэхээ хойшлуулбал яасан юм бэ? Та Ерөнхий сайдтай яриач. Тэгэхгүй бол энэ чинь үнэхээр доог, тоглоом тохуу хийж байна шүү дээ. Ийм төр байгаад ч яах билээ. Тарсан нь дээр болно шүү дээ.


Б.Болор: -Хүрэлбаатар гишүүнтэй ерөнхийдөө санал нэг байгаа юм. Гэхдээ энэ ажлын хэсэг Их Хурлаас гарсан ажлын хэсэг энэ дээр нэлээн ажилласан. Ажиллаад бараг хоёр, гурван сар ч болчхов уу. Тэгээд орж ирж байгаа юм л даа. Ерөнхий сайд тав дахь өдрийн чуулган дээр гарцаагүй тийм үг хэлсэн байгаа. Тэгэхээр Хүрэлбаатар гишүүнийг горимын санал гаргаж байна гээд санал хураалт явуулъя. Түр хойшлуулъя, Ерөнхий сайдтай, засагтай ярилцъя. Тэгээд цаашид хэрхэхээ шийдье.


Хүрэлбаатар гишүүний гаргасан горимын саналаар санал хураалт явуулъя. Сүүлийн хоёр асуудлыг хоёуланг нь оруулаад.


Санал хураалтад 10 гишүүн оролцож, 4 гишүүн дэмжлээ.


Нэгэнт дэмжигдээгүй юм чинь, Ганхуяг гишүүн Хүрэлбаатар гишүүний асуултад хариулчих даа.


-Ганхуяг гишүүн.


Д.Ганхуяг: -Засгийн газраас өргөн барьсан хууль л даа. Хамтарч засаг барьж байгаа, гэхдээ гишүүн бид хоёр энд нэг их маргалдаад байх шаардлага байхгүй болов уу. Бодит байдлыг л хэлье.
Цаг хугацааны хувьд энэ хуулийн төсөл 2014 оны 12 дугаар сарын сүүлчээр өргөн баригдсан. Ерөнхий сайд бол өнгөрсөн 5 дахь өдөр чуулган дээр ингэж хэлсэн нь үнэн байгаа. Гэхдээ Улсын Их Хуралд өргөн барьсан хуулиудаа бүгдийг нь татаж авна гэж хэлээгүй болов уу. Өнгөрсөн цаг дээр болов уу. Үүнийг нь Байнгын хороотой ярилцаж байгаад Засгийн газраас бас тодруулъя гэж ингэж бодож байгаа юм. 


Ажлын хэсэг ажиллаад нийслэлийн албан татвар, тэр тусмаа хөрөнгийн албан татварын тухайд бол хуучин байсан хуулиудыг нь нэгтгээд хөрөнгийн албан татварын хууль болж байгаа. Жишээ нь, малын хөлийн татвар 50-100 төгрөг байсан, тэгээд 50-400 гээд. Орон нутаг нь өөрсдөө авахаа шийдээд зарцуулахаа ч гэсэн тэндээ зарцуулах, сумын иргэд гэхэд хамтарч шийдчихээр малын бэлчээр, худаг, тулгамдсан асуудлаа малаасаа хэдэн төгрөгийн хураамж аваад тэгээд шийдчих тийм л боломжийг олгож байгаа. 


Хуулийн төсөл өргөн барихад 0-1 гэсэн байсан. Бас нэг өрхийн гишүүнийг 50 хүртэлх хоногийг малын хөлийн татвараас чөлөөлж байгаа. Хуучин байгаа татвар нь хэвээрээ. Түүнийгээ тогтоох эсэхийг сум нь шийдэг гэсэн ийм байдлаар л өөрчилж байгаа ийм асуудал. Машины тухайд бол энэ онцгой албан татвар биш, зам ашигласны хураамж. Бүх төрлийнх нь татваруудыг нэмэгдүүлээгүй гэсэн ийм зүйл хэлэх байна. Нийслэлийн албан татвар бол бизнес эрхлэгчид гэхээсээ илүүтэй, худалдан авсан иргэд 1000 төгрөг, 100 төгрөгөөс 1 хувийн татвар төлчихье гээд. Хүн гэдэг амьтан бусдын төлөө бага ч гэсэн сэтгэлээрээ тусалж дэмжихээрээ сэтгэл зүйн таашаал авдаг. Аль ч оронд ийм байгаа байх гэж ингэж ойлгож байгаа. 


Нөгөө талаас Монгол Улсын тухайд хүн амын 5 орчим хувь нь Улаанбаатарт хурчхаад бас татварын орлого янз, янзын л байдалтай байгаа. Тэгээд ажлын хэсэг хуралдаад үүнийг нь явуулчихъя гэсэн иймэрхүү л шийдвэр гарсан. Үүнийг л ингэж танилцуулах байна даа.


Б.Болор: -Хэлэлцэж буй асуудалтай холбогдуулж гишүүд асуулт асууж дууссан.


Хуулийн төсөлтэй холбогдуулан зарчмын зөрүүтэй саналаар санал хураана.


Нийслэл хотын албан татварын тухай хуулийн төслийн талаарх зарчмын зөрүүтэй саналын томьёолол.


1.Төслийн 1 дүгээр зүйлийн 1.1 дэх хэсгийн "төлөхтэй" гэснийг "төвлөрүүлэх, тайлагнахтай" гэж өөрчлөх.

Санал хураалт.


Санал хураалтад 10 гишүүн оролцож, 8 гишүүн дэмжиж, санал дэмжигдлээ.


2. Төслийн 3 дугаар зүйлийг доор дурдсанаар өөрчлөн найруулах:
 
     “3 дугаар зүйл. Хуулийн үйлчлэх хүрээ
 
            3.1.Нийслэл хотын нутаг дэвсгэрт үзүүлсэн үйлчилгээ, энэ хуулийн 4.1.3-т заасан барааг худалдан авсан этгээдэд нийслэл хотын албан татвар ногдуулахад энэ хууль үйлчилнэ." Санал гаргасан ажлын хэсэг.


-Хүрэлбаатар гишүүн асуулт асууя.


Ч.Хүрэлбаатар: -Яг татвартай холбоотой асуудал байгаа юм л даа. Жишээлбэл, архи, тамхины жижиглэнгийн худалдаан дээрээс нь татвар авна гэж байгаа юм. Хөдөө, суманд тамхи зарж байгаа нэг ТҮЦ дээр очъё. Тэгээд очоод яах юм бэ? Сарын чинь орлого хэд вэ гээд бүгдийг нь жагсаачхаад үүнээсээ хэдэн шил архи зарав, хэдэн ширхэг тамхи зарав гээд салаад, түүнийг нь цуглуулж аваад Татварын ерөнхий газар цуглуулаад өгөх нь ээ дээ. Нийслэлийнх учраас би нийслэл дээр ярьж байна. Нийслэлийн нэг дүүрэг дээр гэр хороололд байгаа ТҮЦ дээр тамхи борлуулсан тохиолдолд тэр тамхийг нийт орлогоос нь хэдэн төгрөг нь тамхиных гэж салгаж авч тушаах юм уу? Энэ амьдрал дээр яаж хэрэгжих юм бэ? Үүнийг хэрэгжүүлэх хүн хүч, нөөц Сангийн яам, Татварын газрынханд байгаа юу? Үлгэр шиг юм хийгээд дараа нь хэн ч татвар авахгүй. Дараа нь хэн нэгэн хүнийг барьж хорихдоо “чи төдөн сарын төдөнд 10 ширхэг тамхи зарсан байна” гээд шоронд хийгээд байх юм биш биз дээ? Сангийн яамныхнаас би энэ дээр тодруулга авъя. Амьдрал дээр хэрэгжихгүй, бүтэхгүй, мөнгө нь орохгүй, цаана нь хэдэн хүн барьж хорьдог ийм хуулийг гаргаж яах юм бэ? Сангийн яамныхан энэ дээр тайлбар хэл дээ. Татварынхан хурааж авч чадах юм уу? Бүх дэлгүүрээс очиж архи, тамхины юуг нь салгах юм уу? Татвар энгийн байх ёстой, ойлгомжтой байх ёстой, хэрэгжихэд хялбар байх ёстой гэдэг юмнууд чинь яасан бэ? Дарга, цэргээс айхгүйхэн шиг зоригтойхон дуугараад тайлбар өгөөдхөөч.


Б.Болор: -Хүрэлбаатар гишүүний асуултад хариулаарай.


Б.Бадрал: -Татварын ерөнхий газрын Татварын удирдлага, хамтын ажиллагааны дарга байна. Нийслэл хотын албан татвар бол ерөнхийдөө хэрэглээнд суурилсан зорилтот татвар байгаа. Түүний, таны яг дурдаж асуусан архи, тамхины хувьд худалдааны албан татварын шинжтэй татвар үүсэх магадлалтай юунд байгаа. Хураалтын хувьд гэвэл хууль батлагдаад гарсны дараа тайлангийн маягтаа боловсруулаад борлуулалтын орлого нь архи, тамхины борлуулалтын орлого гэдэг байдлаар салгах боломжтой болно. Гэхдээ үүнийг бүртгэлжүүлэх технологийн хувьд шийдвэрлэхэд хугацаа шаардлагатай, хүн хүчний тооцоолол шаардлагатай. Архи, тамхины хувьд хүндрэлтэй.


Б.Болор: -Хүрэлбаатар гишүүн тодруулъя.


Ч.Хүрэлбаатар: -Хурааж чадахгүй байж, өдөрт 500 мянган төгрөгийн орлого олчхоод түүнээсээ төдөн ширхэг тамхи борлуулсан, төдөн ширхэг архи борлуулсан гэж тайлагнах юм уу? Дараа нь хиймлээр хүмүүсийг шоронд авч хийдэг арга хэрэгсэл болгохгүй биз? Одоо бол дуртай шүү дээ. Хууль хэрэгжихэд түвэгтэй, аж ахуйн нэгжүүд түүн дээр нь бага зэргийн алдаа гаргадаг, үүн дээр нь дөрөөлөөд татвар төлөөгүй гэдгээр нь янз бүрийн хавчлага, дамжлага нь явах юм биш биз дээ? Та нар өөрсдөө амьдрал дээр бодоод үзээч. Уг нь аж ахуйн нэгжүүдээс авдаг татвар нь энгийн, ойлгомжтой байвал энэ хууль чинь амархан хэрэгжинэ. Хэчнээн түвэгтэй, олон төрлийн цаас тайлан нэхвэл.


Б.Болор: -Ганхуяг гишүүн хариулах уу?


Д.Ганхуяг: -Хүрэлбаатар гишүүний асууж байгаа хариултад ерөнхийдөө мэргэжлийн хүмүүс хариулбал зүгээр. Энд дэлгүүрүүд кассын машинтай байгаа шүү дээ, тэнд программаа өөрчилнө, болно гээд л ярьж байсан. Ер нь хоол, үйлчилгээний газар, зочид буудалд олимпын татвар, нийслэлийн оршин суугчийн татвар гээд дэлхий даяараа нэвтэрчихсэн ийм л юм байдаг шүү дээ. Тэгээд үүнийгээ зохицуулчих байлгүй дээ.


Б.Болор: -Санал хураалт. 

 

Санал хураалтад 10 гишүүн оролцож, 8 гишүүн дэмжиж, уг санал дэмжигдлээ.
       

3.Төслийн 4 дүгээр зүйлийг доор дурдсанаар өөрчлөн найруулах:
 
      “4 дүгээр зүйл. Хуулийн нэр томьёоны тодорхойлолт
            
      4.1.Энэ хуульд хэрэглэсэн дараах нэр томьёог доор дурдсан утгаар ойлгоно:
 



4.1.1.“нийслэл хотын албан татвар суутгагч” гэж энэ хуулийн 3.1-т заасан бараа борлуулсан, үйлчилгээ үзүүлсэн этгээдийг;
 



4.1.2.“нийслэл” гэж Монгол Улсын Үндсэн хуулийн Арван гуравдугаар зүйлийн 1 дэх хэсэгт заасныг;
 
         

4.1.3.“бараа” гэж жижиглэнгийн худалдаагаар борлуулсан бүх төрлийн согтууруулах ундаа, тамхийг;
 
         4.1.4.“зочид буудал” гэж үйлчлүүлэгчийг хүлээн авч байр, хоолны болон бусад үйлчилгээ үзүүлдэг, нэмэлт тоноглол, тусгай төрөлжсөн албад бүхий цогцолборыг;
 
          4.1.5.“амралтын газар” гэж тав тухтай амрах, зугаалах нөхцөлийг бүрдүүлсэн байр, хоолны үйлчилгээ үзүүлэх байгууламжийг;
 
           4.1.6.“ресторан” гэж үйлдвэрлэлийн нарийн ажиллагаа шаарддаг олон нэр төрлийн хоол ундаа, түүний дотор нэршсэн болон захиалгат хоолыг технологийн өндөр түвшинд үйлдвэрлэж, хэрэглэгчийн тав тухтай хооллох нөхцөлийг хангасан дээд зэргийн үйлчилгээ зохион байгуулдаг хоолны газрыг;
            


4.1.7.“баар” гэж хөгжим, гэрэлтүүлэг болон тусгай зориулалтын бусад төхөөрөмжөөр тоноглогдсон, үйлчлүүлэгчийн амралт, чөлөөт цагийг тав тухтай өнгөрүүлэхэд зориулагдсан, төрөл бүрийн ундаа, хөнгөн зууш, амттанаар үйлчилдэг  үйлчилгээний газрыг.” Санал гаргасан ажлын хэсэг.

Санал хураалт.

Санал хураалтад 10 гишүүн оролцож, 8 гишүүн дэмжиж,  санал дэмжигдлээ. 

 
     4.Төслийн 5 дугаар зүйлийн гарчгийн “, суутгагч” гэснийг, мөн 5.1 дэх хэсгийг тус тус хасах. Санал гаргасан ажлын хэсэг.

Санал хураалт.

Санал хураалтад 10 гишүүн оролцож, 8 гишүүн дэмжиж, санал дэмжигдлээ.
 
      5.Төслийн 5 дугаар зүйлийн 5.2 дахь хэсгийг доор дурдсанаар өөрчлөн найруулах:
            
       “5.1.Нийслэл хотын албан татвар суутгагч /цаашид “албан татвар суутгагч” гэх/-аас энэ хуульд заасан бараа, үйлчилгээг худалдан авч байгаа этгээд нь нийслэл хотын албан татвар төлөгч байна.” Санал гаргасан ажлын хэсэг.
 

Санал хураалт.

Санал хураалтад 10 гишүүн оролцож, 8 гишүүн дэмжиж, уг санал дэмжигдлээ.
 
      6.Төслийн 6 дугаар зүйлийг доор дурдсанаар өөрчлөн  найруулах:
 
       “6 дугаар зүйл.Албан татвар суутгагчийг бүртгэх,  бүртгэлээс хасах
 
       6.1.Энэ хуулийн 4.1.1-д заасан этгээдийг улсын бүртгэл, нийслэлийн нутгийн захиргааны болон бусад холбогдох бүртгэл, мэдээллийн байгууллагын мэдээлэлд үндэслэн харьяалах татварын алба нь албан татвар суутгагчаар бүртгэнэ.
            
       6.2.Татварын алба албан татвар суутгагчийг бүртгэх,  бүртгэлээс хасах, мэдээлэл хүлээн авах журмыг татварын асуудал эрхэлсэн төрийн захиргааны байгууллагын саналыг үндэслэн нийслэлийн иргэдийн Төлөөлөгчдийн Хурал батална.” Санал гаргасан ажлын хэсэг.

Санал хураалт.

Санал хураалтад 10 гишүүн оролцож, 8 гишүүн дэмжиж, уг санал дэмжигдлээ.
 

     7. Төслийн 7 дугаар зүйлийг доор дурдсанаар өөрчлөн найруулах:
            
     “7 дугаар зүйл.Нийслэл хотын албан татвар ногдох бараа, үйлчилгээ
 
      7.1.Татвар төлөгчийн худалдан авсан дараах бараанд нийслэл хотын албан татвар ногдуулна:
        


    

7.1.1.энэ хуулийн 4.1.3-т заасан бүх төрлийн согтууруулах ундаа;                                   




7.1.2.энэ хуулийн 4.1.3-т заасан бүх төрлийн тамхи.
 
     7.2.Татвар төлөгчийн худалдан авсан дараах үйлчилгээнд нийслэл хотын албан татвар ногдуулна:
             7.2.1.энэ хуулийн 4.1.4-т заасан зочид буудлын  үйлчилгээ;
                 7.2.2.энэ хуулийн 4.1.5-д заасан амралтын газрын  үйлчилгээ;
            7.2.3.энэ хуулийн 4.1.6-д заасан рестораны үйлчилгээ;
            7.2.4.энэ хуулийн 4.1.7-д заасан баарны үйлчилгээ.” Санал гаргасан ажлын хэсэг.
 

Санал хураалт.

Санал хураалтад 10 гишүүн оролцож, 8 гишүүн дэмжиж, уг санал дэмжигдлээ.

-Хүрэлбаатар гишүүний микрофоныг.

Ч.Хүрэлбаатар: -Татварын хуулийн 7.2 дээр байна. Зочид буудлын үйлчилгээ, амралтын газрын үйлчилгээ, рестораны үйлчилгээ, баарны үйлчилгээнд нийслэл хотын татварууд авна  гээд ороод ирж байна. Одоо энэ газруудаар үйлчлүүлдэг хүмүүс байхгүй байгаа шүү дээ. Бодвол жаахан бизнес хийчих гээд, хөрөнгө мөнгөө нэмэгдүүлчих гээд хүмүүс энэ бизнес эрхэлсэн байгаа шүү дээ. Ийм хүндрэлтэй байхад нь дээрээс нь татвар нэмж авна гээд оруулж ирэхээр буруу биз дээ? Ерөнхий сайдын татвар гэж хэлээд тэр шүлс нь хатаж амжаагүй байхад ийм татвар нэмэхээр оруулж ирээд бид нар энэ дээр нь санал хураагаад Ардчилсан намын гишүүд голдуу дэмжээд яваад байна л даа. Энэ чинь, яг үнэнээ хэлэхэд болохгүй шүү дээ. Эдийн засгийн хямралтай байгаа, аж ахуйн нэгжүүдийн өр зээлийн хэмжээ нэмэгдчихсэн, хүмүүсийн орлого өдрөөс өдөрт буурч байхад бид нар энд юу ч болоогүй юм шиг татвар нэмэх тухай асуудлыг оруулж ирээд яриад байж болохгүй шүү дээ. Тэгээд бүгд доошоо харж байгаад л дэмжээд кноптоод байх юм. Нөгөө сонгууль чинь утгагүй шүү дээ. 

Сонгуулиа боддоггүй юм гэж бодоход эдийн засгаа бодооч, хүмүүсийнхээ юмыг бодооч. Үнэнээ хэлэхэд энэ чинь болохгүй биз дээ? Ганхуяг аа, өөр юм яриад байх юм байхгүй. Би ярих ёстой зүйлээ ярьж байна. Чи ажлын хэсгийг нь ахлаа л биз, эдийн засгийг алж дуусах чинь болоогүй байгаа юм уу? Үүнийгээ боль л доо. Энэ чинь болохгүй шүү дээ. Яах гэж татвар нэмэх тухай саналуудыг оруулж ирж энэ дээр нь дэмжих санал өгөөд байгаа юм бэ? Үүнийхээ оронд илүү дутуу байгаа зардлуудаа хасах тухай саналуудаа оруулж ирээд ярья л даа. Ингэж болохгүй шүү дээ. Яаж ч хэлээд ойлгохгүй юм. Ерөнхий сайд нь татвар нэмэхгүй гэж хэлээд, Ардчилсан намын Ерөнхий сайд байгаа шүү. Тэр хүний чинь хэлээд шүлс нь хатаж амжаагүй байгаа. Тэгээд энэ дээр баахан хүмүүсийн татварыг нэмэх гээд ороод ирсэн. Доошоо харж байгаад л бүгдээрээ кноптоод байх юм, больцгоо л доо. Яг үнэнээ хэлэхэд.

Б.Болор: -Асуулт асуув уу?

-Үг хэллээ гэж ойлголоо.

Дараагийн санал.

 
      8.Төслийн 8 дугаар зүйлийн 8.1 дэх хэсэг, 8.2.1 дэх заалт,  11 дүгээр зүйлийн 11.2 дахь хэсгийн “гүйцэтгэсэн ажил,” гэснийг, 11 дүгээр зүйлийн 11.1 дэх хэсгийн "ажил гүйцэтгэсэн" гэснийг тус тус хасах. Санал гаргасан ажлын хэсэг.

Санал  хураалт.

Санал хураалтад 10 гишүүн оролцож, 8 гишүүн дэмжиж, уг санал дэмжигдлээ.          
      9.Төслийн 8 дугаар зүйлийн 8.2.2, 8.2.4 дэх заалтаас "ажил" гэснийг хасах.
 
     10.Төслийн 8 дугаар зүйлийн 8.2.3 дахь заалтыг доор  дурдсанаар өөрчлөн найруулах:
 


“8.2.3.харилцан хамаарал бүхий этгээдүүд хоорондоо зах  зээлийн бодит үнээс хямд буюу өндөр үнээр бараа борлуулсан, үйлчилгээ үзүүлсэн, эсхүл үнэ төлбөргүй шилжүүлсэн.” Санал гаргасан ажлын хэсэг.

Санал хураалт.

Санал хураалтад 10 гишүүн оролцож, 8 гишүүн дэмжиж, уг санал дэмжигдлээ.  
            
     11.Төслийн 9 дүгээр зүйлийг доор дурдсанаар өөрчлөн найруулах:
 

9 дүгээр зүйл. Нийслэл хотын албан татварын хувь, хэмжээ
 

“9.1.Татвар төлөгчийн худалдан авсан дараах бараанд энэ хуулийн 8.1-д заасан үнийн дүнг үндэслэн энэ хуулийн 9.3-т заасан хувь, хэмжээгээр тооцож нийслэл хотын албан татвар ногдуулна: 

           9.1.1.энэ хуулийн 4.1.3-т заасан бүх төрлийн  согтууруулах ундаа;
           9.1.2.энэ хуулийн 4.1.3-т заасан бүх төрлийн тамхи.
 
     9.2.Татвар төлөгчийн худалдан авсан дараах үйлчилгээнд  энэ хуулийн 8.1-д заасан үнийн дүнг үндэслэн энэ хуулийн 9.3-т заасан хувь, хэмжээгээр тооцож нийслэл хотын албан татвар ногдуулна: 
             
           9.2.1.зочид буудлын үйлчилгээ;
           9.2.2.амралтын газрын үйлчилгээ;
           9.2.3.рестораны үйлчилгээ;
           9.2.4.баарны үйлчилгээ.
            

9.3.Нийслэл хотын албан татварын хувь, хэмжээг байршил, хүн амын төвлөрлийг харгалзан, 0-1.0 хувийн хязгаарт багтаан нийслэлийн иргэдийн Төлөөлөгчдийн Хурал батална.” 
            

Санал хураалт.

Санал хураалтад 10 гишүүн оролцож, 8 гишүүн дэмжиж, уг санал дэмжигдлээ.
      12.Төслийн 10 дугаар зүйлийн 10.1 дэх хэсгийг доор дурдсанаар өөрчлөн найруулах:
            
            “10.1.Энэ хуулийн 9.2.1-9.2.4-д зааснаас бусад үйлчилгээг нийслэл хотын албан татвараас чөлөөлнө.” Санал гаргасан ажлын хэсэг.

Санал хураалт.

Санал хураалтад 10 гишүүн оролцож, 8 гишүүн дэмжиж, уг санал дэмжигдлээ.
            
      13.Төслийн 11 дүгээр зүйлд доор дурдсан агуулгатай хэсэг  нэмэх:
 
            “11.3.Албан татвар суутгагч нь нийслэл хотын албан  татварыг ногдуулахдаа борлуулсан бараа, үзүүлсэн үйлчилгээний үнийн дүнд бусад албан татвар, төлбөр, хураамжийг оруулан тооцохгүй.” Санал гаргасан ажлын хэсэг.

Санал хураалт.

Санал хураалтад 10 гишүүн оролцож, 8 гишүүн дэмжиж, уг санал дэмжигдлээ.
 

14.Төслийн 11 дүгээр зүйлийн 11.2 дахь хэсгийн “төрийн сангийн нэгдсэн дансанд шилжүүлэх” гэснийг “төсөвт төлж” гэж өөрчлөх. Санал гаргасан ажлын хэсэг.
            

Санал хураалт.

Санал хураалтад 10 гишүүн оролцож, 8 гишүүн дэмжиж, уг санал дэмжигдлээ. 

 
      15.Төслийн 11 дүгээр зүйлийн 11.2 дахь хэсгийн “, нийслэлд бүртгэлгүй суутгагч бол нийслэлийн татварын албанд тус тус” гэснийг төслөөс хасах. Санал гаргасан ажлын хэсэг. 

Санал хураалт.

Санал хураалтад 10 гишүүн оролцож, 8 гишүүн дэмжиж, уг санал дэмжигдлээ.
 
      16.Төслийн 11 дүгээр зүйлд дор дурдсан агуулгатай 11.3 дахь зүйл нэмэх.


11.3. Албан татвар суутгагч нь нийслэл хотын албан татварыг ногдуулахдаа борлуулсан бараа, үзүүлсэн үйлчилгээний үнийн дүнд бусад албан татвар, төлбөр, хураамжийг оруулан тооцохгүй.” Санал гаргасан ажлын хэсэг.
 
      17. Төслийн 11 дүгээр зүйлийн 11.3 дахь хэсгийн “суутгагчийг бүртгэх, бүртгэлээс хасах,” гэснийг хасах. Санал гаргасан ажлын хэсэг. 

Санал хураалт.

Санал хураалтад 10 гишүүн оролцож, 8 гишүүн дэмжиж, уг санал дэмжигдлээ.

18.Төслийн 12 дугаар зүйлийг хасах. Санал гаргасан ажлын хэсэг

Санал хураалт.

Санал хураалтад 10 гишүүн оролцож, 8 гишүүн дэмжиж, уг санал дэмжигдлээ.
           
      19.Хуулийг 2015 оны 07 дугаар сарын 01-ний өдрөөс эхлэн дагаж мөрдөнө. Санал гаргасан ажлын хэсэг.

Санал хураалт.

Санал хураалтад 10 гишүүн оролцож, 9 гишүүн дэмжиж, уг санал дэмжигдлээ.
 
       20.Зарчмын зөрүүтэй саналуудтай уялдуулан төслийн зүйл, хэсэг, заалтын дугаарыг өөрчлөх. Санал гаргасан ажлын хэсэг.

Санал хураалт.

Санал хураалтад 10 гишүүн оролцож, 8 гишүүн дэмжиж, уг санал дэмжигдлээ.


  
            Хоёр. Найруулгын шинжтэй санал:
 
       1.Төслийн 2 дугаар зүйлийн гарчгийн “Нийслэлийн” гэснийг “Нийслэл” гэж, 2 дугаар зүйлийн 2.1 дэх хэсгийн “эдгээртэй” гэснийг “эдгээр хуультай” гэж өөрчлөх. 
 

2.Төслийн 8 дугаар зүйлийн гарчиг, мөн зүйлийн 8.1, 8.2, 8.3 дахь хэсгийн “Албан татвар” гэсний өмнө “Нийслэл хотын” гэж, 11 дүгээр зүйлийн 11.1, 11.2 дахь зүйлийн “суутгагч нь” гэсний өмнө “Албан татвар” гэж нэмэх. Санал гаргасан ажлын хэсэг.

Санал хураалт.

Санал хураалтад 10 гишүүн оролцож, 8 гишүүн дэмжиж, уг санал дэмжигдлээ.
 

Ингээд зарчмын зөрүүтэй саналуудаар санал хурааж дууслаа.

Нийслэл хотын албан татварын тухай хуулийн төслийн анхны хэлэлцүүлгийг хийлээ. Хуулийн төслийн анхны хэлэлцүүлэг явуулсан талаар Байнгын хорооны санал, дүгнэлт гарна. Санал дүгнэлтийг Улсын Их Хурлын гишүүн Ганхуяг танилцуулна.

Нийслэл хотын албан татварын тухай хуулийн төслийн анхны хэлэлцүүлгийг хэлэлцэж дууслаа.

Ч.Хүрэлбаатар: -Цөөнх болно шүү.

Б.Болор: -Хүрэлбаатар гишүүн энэ асуудал дээр цөөнх боллоо.

Хөрөнгийн албан татварын тухай болон холбогдох бусад хуулийн төслүүд. Ажлын хэсгийн санал, дүгнэлт түрүүн хамт хийгдсэн гэж ойлгож байгаа.

Хэлэлцэж буй асуудалтай холбогдуулан асуулт асуух гишүүд нэрсээ өгье.

-Алга байна.

Хуулийн төслийн талаар зарчмын зөрүүтэй саналууд байгаа.

Санал хураалт явуулъя.

Хөрөнгийн албан татварын тухай хуулийн төслийн талаарх Төсвийн байнгын хорооны ажлын хэсгээс гаргасан зарчмын зөрүүтэй саналын томьёолол.

Нэг. Зарчмын зөрүүтэй саналын томьёолол.

1.Төслийн 1 дүгээр зүйлийн 1.1 дэх хэсгийн “Монгол Улсын нутаг дэвсгэрт байгаа” гэснийг хасах. Санал гаргасан Улсын Их Хурлын гишүүн Ганхуяг, Дэмбэрэл, Чойжилсүрэн, Санжмятав, Сономпил, Эрдэнэчимэг. Цаашид ажлын хэсэг.

 -Үүнийг тараагаарай.

Санал хураалт.

Санал хураалтад 10 гишүүн оролцож, 8 гишүүн дэмжиж, уг санал дэмжигдлээ.

Зарим гишүүд нь тараасан гэж хэлээд, зарим нь тараагаагүй гээд байна. Байхгүй хүмүүст нь өгчхөөч дээ.

2. Төслийн 4 дүгээр зүйлийн 4.1.2 дахь заалтын “3.1.1-д заасныг” гэснийг “3.1.1-д тодорхойлсон нийтийн болон амины орон сууцны байшин, сууцыг” гэж өөрчлөх. Санал гаргасан ажлын хэсэг.

Санал хураалт.

Санал хураалтад 10 гишүүн оролцож, 9 гишүүн дэмжиж, уг санал дэмжигдлээ.

3. Төслийн 4 дүгээр зүйлд доор дурдсан агуулгатай 4.1.5 дахь заалт нэмэх:


“4.1.5. “малчин өрх” гэж хувийн өмчийн малаа байнга маллаж, ашиг шимээр нь үндсэн орлогоо олдог гэр бүлийг,” Санал гаргасан ажлын хэсэг.

Санал хураалт.

Санал хураалтад 10 гишүүн оролцож, 9 гишүүн дэмжиж, уг санал дэмжигдлээ.

4. Төслийн 5 дугаар зүйлийн 5.1 дэх хэсгийн “Монгол Улсын иргэн, гадаадын иргэн, харьяалалгүй хүн, оршин суугч этгээд, өмчийн бүх төрөлд хамаарах аж ахуйн нэгж, байгууллага” гэснийг “хувь хүн, хуулийн этгээд” гэж өөрчлөх. Санал гаргасан ажлын хэсэг.



Санал хураалт.

Санал хураалтад 10 гишүүн оролцож, 9 гишүүн дэмжиж, уг санал дэмжигдлээ.

5. Төслийн 5 дугаар зүйлийн 5.1 дэх хэсэгт доор дурдсан агуулгатай 5.1.2 дахь заалт нэмэх:


“5.1.5.аж ахуйн үйл ажиллагааны зорилгоор ашиглаж байгаа, 15 сая төгрөгөөс дээш үнэлгээтэй байгууламж,” Санал гаргасан ажлын хэсэг.

Санал хураалт.

Санал хураалтад 10 гишүүн оролцож, 8 гишүүн дэмжлээ.

6.Төслийн 5 дугаар зүйлийн 5.2 дахь хэсгийг доор дурдсанаар өөрчлөн найруулах.


“5.2. Албан татвар төлөгч нь энэ хуулийн 5.1.3-5.1.5-д заасан хөрөнгө өмчилж багаа бол өөрийн харьяалах татварын албанд, 5.1.1, 5.1.2-т заасан хөрөнгө өмчилж байгаа бол тухайн хөрөнгө байлгаж байгаа нутаг дэвсгэрийн харьяалах татварын албанд, уг хөрөнгийг өмчлөгч болсноос хойш нэг сарын дотор бүртгүүлнэ.” Санал гаргасан ажлын хэсэг.

Санал хураалт.

Санал хураалтад 10 гишүүн оролцож, 8 гишүүн дэмжлээ.

7.Төслийн 5 дугаар зүйлийн 5.4 дэх хэсгийн “Албан татвар төлөгч нь” гэсний өмнө “Энэ хуулийн 5.1.1-5.1.3, 5.1.5-д заасан хөрөнгө өмчилж байгаа” гэж нэмэх. Санал гаргасан ажлын хэсэг.

Санал хураалт.

Санал хураалтад 10 гишүүн оролцож, 8 гишүүн дэмжлээ.

8.Төслийн 5 дугаар зүйлийн 5.5 дахь хэсгийг хасах. Санал гаргасан ажлын хэсэг.

Санал хураалт.

Санал хураалтад 10 гишүүн оролцож, 8 гишүүн дэмжлээ.

9.Төслийн 3 дугаар бүлэг, 3 дугаар зүйлийн гарчгийн “хөрөнгө” гэснийг “зүйл” гэж, 7 дугаар зүйлийн гарчгийг “тооцох үзүүлэлт” гэснийг “ногдуулах үнэлгээ” гэж өөрчлөх. Санал гаргасан ажлын хэсэг.


Санал хураалт.

Санал хураалтад 10 гишүүн оролцож, 8 гишүүн дэмжлээ.

10.Төслийн 6 дугаар зүйлийн 6.1.1 дэх заалтыг доор дурдсанаар өөрчлөн найруулах:

“6.1.1.үл хөдлөх эд хөрөнгө;


6.1.2.энэ хуулийн 5.1.2-т заасан байгууламж,” Санал гаргасан ажлын хэсэг.

Санал хураалт.

Санал хураалтад 10 гишүүн оролцож, 8 гишүүн дэмжлээ.

11.Төслийн 6 дугаар зүйлийн 6.1.3 дахь заалтыг доор дурдсанаар өөрчлөн найруулах:


“6.1.3.Монгол Улсад бүртгэлтэй дараах авто тээврийн болон өөрөө явагч хэрэгсэл:



6.1.3.а. бүх төрлийн ачааны автомашин;



6.1.3.б. автобус;



6.1.3.в. суудлын автомашин;



6.1.3.г.  мотоцикл;



6.1.3.д. үйлдвэрлэгчээс тусгайлан тоноглосон, хүнсний технологийн тээвэрлэлтийн зориулалт бүхий автомашинаас бусад хүн болон ачаа тээвэрлэхэд зориулагдаагүй тусгай зориулалт бүхий автомашин;



6.1.3.е. трактор, өөрөө явагч бусад хэрэгсэл;


 
6.1.3.ж. авто чиргүүл, эмээлт зүтгүүр. Санал гаргасан ажлын хэсэг.

Санал хураалт.

Санал хураалтад 10 гишүүн оролцож, 8 гишүүн дэмжлээ.

12.Төслийн 7 дугаар зүйлийн 7.1 дэх хэсгийг доор дурдсанаар өөрчлөн найруулах:


7.1.”Газраас бусад үл хөдлөх эд хөрөнгийн албан татвар ногдуулах үнэлгээг санхүү, төсвийн асуудал эрхэлсэн Засгийн газрын гишүүний баталсан хөрөнгийн үнэлгээ хийх аргачлалын дагуу тодорхойлно.” Санал гаргасан ажлын хэсэг.

Санал хураалт.

Санал хураалтад 10 гишүүн оролцож, 8 гишүүн дэмжлээ.

13.Төслийн 7 дугаар зүйлийн 7.5 дахь хэсгийн “үхэр, адуу тус бүрийг 5, тэмээ, ямааг 2” гэснийг “хонь 1, үхэр 3, адуу 5, тэмээ 1, ямааг 2” гэж өөрчлөх. Санал гаргасан ажлын хэсэг.

-Хүрэлбаатар гишүүн.

Ч.Хүрэлбаатар: -Анх татвар авдаг болъё, нэмье гээд Засгийн газар санаачилж оруулж ирсэн л дээ. Энэ бол Алтанхуягийн Засгийн газрын үед оруулж ирсэн саналууд. Одоо үүнийг нэмье гээд явж байна л даа. Уг нь Ерөнхий сайд Сайханбилэг нэмэхгүй гэж хэлээд шүлс нь хатаагүй л байгаа юмсан. За, тэр тэр хүний асуудал биз. 

“үхэр, адуу тус бүрийг 5, тэмээ, ямааг 2” гэснийг “хонь 1, үхэр 3, адуу 5, тэмээ 1, ямааг 2” гээд өөрчилсөн байна. Маш нарийн салгасан байна. Ингэж өөрчилсөн үндэслэл нь юу юм бэ? Ямар мэргэн, түргэн хүн нь гараад ингээд өөрчлөв? Засгийн газрын юу нь болохгүй болчхоод ингэж өөрчлөв гэдэг асуулт асууя.

Б.Болор: -Санал гаргасан ажлын хэсэг хариулах уу.

-Дэмбэрэл гишүүний микрофоныг өгье.

Д.Дэмбэрэл: -Засгийн газрын оруулж ирснийг л арай хөнгөлж оруулж байгаа зүйл шүү дээ. Жишээлбэл, үхрийг бид 3 хоньтой тэнцүүлж байгаа шүү дээ. Бараг 40 хувиар хөнгөлж өгч байгаа шүү дээ. Адуу 5 гэснийг бид хэвээр нь үлдээе, бусад малыг, ямааг бэлчээр ихээхэн сүйтгэж байгаа, ямааны өсөлтийн асуудал нь экологийн тэнцвэртэй байдалд нөлөө үзүүлж байна, хоёрдугаарт, ноолуурын орлоготой юм гэдгээр нь Засгийн газрынхыг үлдээсэн. Бодыг багасгасан. Тэмээг ажлын хэсэг дээр ерөөсөө 0 хоньтой тэнцүүлье гэж байгаад сүүлд нь татвар байна гэдэг зарчмын үндсэн дээр 2 хонь гээд байгаагаа 1 болгоё гэж ингэж хөнгөлөх тал руу л цөмийг хийж өглөө шүү дээ. 

Ер нь хонин толгойд шилжүүлэх асуудалд монголчуудад олон янзын хувилбар бий л дээ. Дээр үеийн баримталж ирсэн хувилбар бий. Бид үүний түрүүн хууль гаргаж байх үедээ бас малаа хонин толгойд шилжүүлэхдээ бодыг хэдэн бог гэж үзэх вэ гэдгээр шилжүүлж байсан. Энэ зүйлүүдийг бүгдийг харж байгаад тэгээд нөхцөл байдлыг харгалзаад арай хөнгөлөх байдал руу нь оруулаад явж байгаа юм. Энд адуу 5 гэдгээр үлдсэн. Бусдыг нь бид цөмийг нь буулгачхаад л байгаа. Үнэндээ, татварыг  бүхэлд нь эсэргүүцээд байх нь юу юм бэ, гэхдээ энэ арай хэтрүүлчихгүй байх үүднээс нь л Засгийн газрын төслийг бараг 50 хувь, заримыг нь 60 хувь буулгаж бид санал оруулж байгаа шүү дээ. Хонин толгойд шилжүүлнэ гэдэг бол татвар бодох, ноогдуулах гол үзүүлэлт учраас аль болохоор буулгаж авах нь малчдад үнэхээр хөнгөн тусах бололцоотой гэж байгаа юм. Засгийн газрын хэвээр нь явуулчихвал татвар бидний энэ буулгаснаас бараг 40-50 хувь өндөр болоод явчих гээд байгаа юм.

Б.Болор: -Ирцгүй болчихлоо.

Ч.Хүрэлбаатар: -Ирц байхгүй байна. Та нар дураараа л болно.

Б.Болор: -Тухайн өдрийн хуралдаан эхлэхэд ирцэд бүртгүүлсэн гишүүн чөлөө аваагүй, хүндэтгэн үзэх болон энэ хуулийн 4.10-т заасан эсэргүүцэх шалтгаантайгаа мэдэгдэлгүй хуралдааныг орхиж гарсан, эсвэл бүртгэлээс гарсан, картаа сугалсан бол түүнийг хуралдааны ирцэд тооцон тухайн асуудлаар санал хураахад эсрэг санал өгсөнд тооцно гэж байна.

-Та картаа хийгээд ирцдээ орчих л доо.

Хоёр хүн чөлөөтэй, хоёр хүн гадаадад, хоёр хүн өвчтэй байна. Ирэх боломжтой 12 хүн байсны 10 нь л ирчхээд байна.


Хамгийн сүүлийн санал, 13 дугаар санал хураагдаад 8 гишүүн дэмжиж, 2 гишүүн татгалзсан байна. Ингээд дэмжигдсэн байна.

Хүрэлбаатар гишүүн ирцээс гарсан тул хуралдаан цаашаа үргэлжлэх боломжгүй боллоо. Ирц хүрэхгүй байна. Ингээд энэ асуудлыг хойшлууллаа. Үлдсэн саналуудыг дараагийн хурлаар. 

Хэлэлцэх асуудал дууслаа. Өнөөдрийн хурал өндөрлөснийг мэдэгдье. Гишүүдэд баярлалаа.


Бичлэг буулгасан:


ПРОТОКОЛЫН АЛБАНЫ
ШИНЖЭЭЧ

